
HAPET MBLEDHJA

Fatmir Xhafaj — Mirédital

Mund ta fillojmé mbledhjen e Komisionit t¢ Posagém Parlamentar pér Reformén né
Drejtési. Kuorumi plotésohet, késhtu qé mund té vazhdojmé normalisht té procedojmé sipas
Rregullores. Kemi kétu pérfagésuesit e Nénkomisionit pér Céshtjet e Reformés Kushtetuese,
autorét e projektit kushtetues gé kemi né tavoliné. Grupi i ekspertéve té nivelit té larté ka
paragitur prané kétij komisioni kété dokument sé bashku me relacionin pérkatés. Ashtu sic
veprojmé normalisht me ¢do proceduré parlamentare pér zhvillimin e mbledhjeve té komisionit,
fillimisht do té dégjojmé autorét e dokumentit, té cilét do té béjné njé paraqitje té shkurtér,
koncize, té pérmbledhur té projektit gé té vazhdojmé mé pas me debatin parlamentar.

Fjalén e ka zoti Sadushi.

Sokol Sadushi — Pérshéndetje!

Té nderuar anétaré té Komisionit t€ Posacém Parlamentar pér Reformén né Drejtési,

Né cilésiné e bashkékryetarit t¢ Nénkomisionit pér Reformén Kushtetuese do té
pérpigem té jem i strukturuar né ekspozené qé dua té béj para jush lidhur me draftin qé kemi
pérgatitur pér amendamentet kushtetuese. Ky draft éshté pérgatitur mbi bazén e rekomandimeve
gé opinioni i Komisionit té Venecias ka pérgatitur pér Shqipériné. Ky opinion éshté tepér serioz,
tepér objektiv dhe tepér konciz, si dhe evidenton vlerat e draftit gé kemi paraqgitur né até
komision. Ndérkohé, bén edhe kritika dhe sugjeron gjetjen e zgjidhjeve gé u pérshtaten
standardeve ndérkombétare. Né ményré té pérmbledhur, duke iu referuar pérfundimeve gé veté
opinioni i Komisionit té& Venecias evidenton gartésisht lidhur me rishikimin dhe thjeshtimin e
skemeés institucionale, e kemi ndjekur kété orientim dhe kemi shkuar drejt asaj gé ky komision
sugjeron, pra pér njé thjeshtim té skemés. Kjo nuk duhet kuptuar si njé fshirje institucionale,
sepse kjo gjé do té krijonte njé lloj deformimi né té gjithé strukturén kushtetuese qé ne kemi
sugjeruar té ngremé. Thjeshtimi ka té béjé mé tepér me ményrén e bashképunimit institucional,
me njé lloj zhdérvjelltésie gé do té kené institucionet kushtetuese gé ngrihen né pérbérje dhe né

kompetenca. Né kété aspekt mendojmé se kemi shkuar te njé thjeshtim, ashtu si¢ thoté edhe



“Venecia”. Nése do té keté pyetje, do ta shpjegoj uné ose do ta shpjegojné né ményré mé
konkrete kolegét.

Kemi ndryshuar ¢éshtjen e inspektorit, pra nga Inspektorat i Larté éshté béré inspektor,
si edhe disa ¢éshtje qé kané té b&jné me Tribunalin né drejtim té kompetencave dhe té pérbérjes
sé Késhillit t¢ Emérimeve, ashtu si¢c kemi shtyré edhe hyrjen né fuqi té Gjykatés sé Larté
Administrative. Nuk po hyj mé tepér né detaje, sepse nuk dua t’ju marr mé shumé kohé.

Lidhur me ¢éshtjen tjetér gé ngre Komisioni i Venecias pér ngushtimin e aneksit, gé, né
fakt, &shté njé vérejtje shumé e sakté, ne jemi pérpjekur té orientohemi pikérisht mbi até gé thoté
ajo. Ne e kemi strukturuar né ményré koncize, duke géndruar kryesisht te ngritja e kétyre
institucioneve té pérkohshme, te kompetencat qé ato kané, te pérbérja dhe té ményra e
organizimit.

Lidhur me Gjykatén Kushtetuese, jané evidentuar té gjitha rekomandimet gé ata kané
béré. Né ményré té vecanté éshté evidentuar ¢éshtja qé lidhet me mundésiné apo pamundésiné e
Gjykatés Kushtetuese pér té kontrolluar amendamentet kushtetuese, pér té cilén éshté zhvilluar
njé debat i drejté. Ne kemi béré pikérisht até gé ka sugjeruar Komisioni i Venecias pér té hyré né
dispozitat, té paktén vetém né aspektin procedural té kétyre amendamenteve kushtetuese.
Gjithashtu, kemi evidentuar céshtjen e pérgjegjésisé disiplinore gé duhet té kené gjyqtarét
kushtetues, gé éshté njé pérgjegjési e cila do té kontrollohet apo do té shqyrtohet nga veté
Gjykata Kushtetuese. Kjo vérejtje ka gjetur vend né draft.

Lidhur me rolin e Ministrisé sé Drejtésisé, qé ka gené edhe pika mé kritike gé ka
sugjeruar Komisioni i Venecias, né kété drejtim ne kemi shmangur até qé ka théné “Venecia”
pér konfliktin e interesit lidhur me pjesémarrjen e Ministrit t€ Drejtésisé né Tribunal apo né
Késhillin e Emérimeve. Ndérkohé, kemi mbetur te fakti, dhe jemi t& bindur pér kété, ashtu sic¢
thoté edhe Komisioni i Venecias, gé Ministri i Drejtésisé duhet ta keté procedimin disiplinor, por
nuk do té keté ekskluzivitetin e tij, por népérmjet inspektorit. Kemi rekomanduar edhe disa
aspekte gé lidhen me rolin e Ministrit té Drejtésisé, qé shkojné drejt njé pozicioni mé té garté né
drejtim té gjyqgésorit.

Né aspektin e kritereve, njé piké me vend, pér té cilén ka insistuar “Venecia”, éshté
pérzgjedhja e gjyqtaréve, duke filluar nga ata té nivelit té ulét deri né Gjykatén e Larté dhe né até
Kushtetuese. E réndésishme éshté edhe procedura gé duhet ndjekur. Né fakt, jemi treguar

rigorozé né evidentimin e kétij aspekti, sepse éshté shumé e nevojshme té keté rregulla té garta



lidhur me njé proceduré gjithépérfshirése, transparente dhe me Kritere tepér té sakta pér sa i
pérket zgjedhjes sé gjyqgtaréve né gjykatat respektive.

Lidhur me pozicionin e Prokurorit té Pérgjithshém dhe té Strukturés sé Posagcme pér
Veprat Antikorrupsion, kemi pércaktuar njé marrédhénie mé té garté, e cila ndoshta né draftin e
paré mund té mos ishte shumé e garté. Ndérkohé, mekanizmi zgjidhés pér zgjedhjen e Prokurorit
té Pérgjithshém ka gjetur vend né Kushtetuté.

Pér sa i pérket ¢éshtjes sé Vetting-ut, té vlerésimit té gjyqtaréve dhe té prokuroréve,
shgetésimi i Komisionit t€ Venecias qofté né ményrén e formatimit té aneksit, qofté edhe né
ményrén e funksionimit té kétyre organeve gé kané té béjné me dhénien e mundésisé pér njé
organ gé rrezaton pavarési, paanshméri, gé garanton té drejtat procedurale té paléve, pra qé
garanton procesin e rregullt ligjor, mundésiné e ankimimit né njé gjykaté. Kétu ne kemi thirrur
né ndihmé té gjithé jurisprudencén e Gjykatés sé Strasburgut lidhur me konceptin e njé gjykate
apo té njé kuazi gjykate. Mendojmé se kemi gjetur njé zgjidhje gé pérshtatet me até gé ka
sugjeruar opinioni i Komisionit té Venecias né rekomandimin e tij.

Edhe pér sa i pérket statusit dhe kushteve té emérimit té vézhguesve ndérkombétaré, gé
kérkohet té jené mé té sakta dhe mé precize, ne kemi reflektuar mbi até opinion gé thoté
Komisioni i Venecias.

Nuk e di se sa i strukturuar isha dhe nuk e di nése isha né gjendje gé brenda keétij
minutazhi té pérshkruaja até gé kemi béré, por, megenése ju e keni draftin pérpara dhe e keni
paré, mendoj se arrita té parashtroj ato gé ishin pikat kryesore né kété opinion 30 fagesh té
Komisionit té Venecias té pérbéré nga 138 pika pér draftin kushtetues gé kemi pérgatitur. Nése
ju keni pyetje, té gjithé kolegét jané té gatshém pér té dhéné pérgjigje.

Faleminderit!

Fatmir Xhafaj — A ka ndonjé nga pérfagésuesit e tjeré té ekspertéve pér té théné dicka?

Jon Smibert — (flet anglisht)

Do té béja njé koment pér pérkthimin e nenit 179, pér paragrafin 9, i cili éshté i sakté
né versionin anglisht, por nuk éshté i sakté né versionin shqgip. Ne e kemi korrigjuar dhe e kemi
printuar kété nen dhe kété paragraf, gé ka té béjé me transformimin dhe dispozitat transitore pér
sa i takon transformimit té Gjykatés sé Krimeve té Rénda dhe té Prokurorisé sé Krimeve té

Rénda né strukturat antikorrupsion.



Fatmir Xhafaj — Besoj se éshté e garté me saktésimin e nevojshém gé u bé lidhur me
nenin 179 qé ka té béjé me Gjykatén e Krimeve té Rénda, me dispozitén transitore.

Eduard Halimi — A mund té na e lexoni se si e keni depozituar draftin, pra pérkthimin
e sakté? Ka njé shgetésim né njé email gé kané marré té gjithé anétarét, sigurisht edhe uné
bashké me ta, ku gjyqgtarét e Krimeve té Rénda, sipas asaj gé shkruhet né shqip, pretendojné se
jané hedhur né rrugé. Ju lutem, na e gartésoni!

Jon Smibert — (flet anglisht)

Ka njé pérkthim né shqip, té cilin ne po e shpérndajmé té printuar tek té gjithé anétarét,
késhtu gé uné nuk po e lexoj né shgip. Uné kam pérpara versionin anglisht té késaj dispozite, e
cila éshté e gatshme t’i dorézohet Komisionit t&€ Venecias.

Fatmir Xhafaj — Duke gené se u shpérnda, materiali &shté i qarté edhe pér kolegét. A
ka ndonjé gjé tjetér? Nuk ka.

Vazhdojmé me diskutimet.

Fjalén e ka zoti Halimi.

Eduard Halimi — Sé pari, Komisioni duhet té ishte mbledhur né datén 22 dhjetor. Pra,
té nesérmen e dités kur Komisioni i Venecias solli opinionin e tij. Duhet té ishte mbledhur até
dité. T€ ishim ne si komision ata qé t’u jepnim detyrén ekspertéve, atyre t€ eméruar nga ana juaj
dhe atyre t€ eméruar nga ana jon&. T& uleshin bashké ekspertét dhe t’ua kérkonim
implementimin ne si komision i pérbashkét, i krijuar me paritet ndérmjet paléve politike dhe t’u
thoshim té merrnin raportin e Komisionit t& Venecias, té uleshin té gjithé ekspertét dhe té
pyesnin grupet e interesit dhe hartonin njé draft, i cili té respektonte njé mé njé té gjitha
rekomandimet e Komisionit té Venecias. Kjo ishte rruga e duhur dhe ky ishte tregues i vullnetit
té miré. Ky duhet té ishte procesi gé duhej té ishte béré, né rast se tek té gjithé ne ekziston njé
vullnet i mire pér té béré njé draft té reformés kushtetuese, bazuar né standardet e Komisionit té
Venecias. Ta kishim marré raportin kétu dhe ta kishim lexuar, si¢ e gmonim té gjithé kétu, ne dhe
ju, dhe t’1 kishim analizuar t€ gjitha, sepse e vérteta €shté¢ q¢ Komisioni i Venecias na kapi me
presh né duar. Komisioni i Venecias tha se té paktén 15 prej pikave té draftit té méparshém bien
né kundérshtim té ploté me standardet e Venecias, si¢ éshté: kapja politike, ¢cimentimi politik,
vetem prezenca e ministrit t& Drejtésisé, kapja ne lidhje me Komisionin e Kualifikimeve etj.
Duhet té kishit dalé kétu dhe té thoshit se Komisioni i Venecias na kapi né flagrancé. Nuk po i

hyj se kush éshté pérgjegjési dhe se si éshté béré dhe pse nuk éshté béré. Ne duhet t’u kishim



théné ekspertéve dhe nuk duhet té kishim béré kété gé u bé, pra té iknim nga procesi. | thirrét
ekspertét tuaj dhe u thaté té vinin e té bénin njé draft parafabrikat, si ai i 29 dhjetorit. Pikérisht ky
duhej té kishte gené vullneti né pérputhje me standardet, pra té uleshim edhe njé heré ¢ t’u
thoshim ekspertéve: uluni té gjithé dhe béni até gé duhej béré, por pyesni edhe grupet e interesit.
Nuk duhej ta kishit béré procesin né mungesé té ploté transparence. A di ndonjéri kétu nga ju se
si e hartuan ekspertét, si u ulén dhe ku u ulén ata qé béné draftin parafabrikat? Jo. A e di ndonjéri
nga media se si u ulén, si u bé dhe se ku doli drafti parafabrikat dhe kush jua dha detyrén
ekspertéve pér ta béré kété gjé? Detyrat ekspertét i marrin nga ne, se ata nuk vijné nga Héna.
Nuk u shkrepet atyre né koké qé té shkojné té konsultohen né kafe dhe té béjné njé draft. Jo, ata
detyrat i marrin nga ne, por nuk e dinim as ne, as grupet e interesit, as media dhe as qytetarét,
ndérkohé qé ata dolén mé 29 dhjetor dhe thané se kané njé draft. Kjo gjé éshté béré né ményré
permanente dhe tregon vullnetin e keq pér t€ ikur dhe pér t’i orientuar politikisht ekspertét. Kjo
sigurisht gé nuk éshté ményra e duhur gé té tregojmé vullnetin e miré pér té béré njé draft né
pérputhje me standardet e Komisionit té Venecias, por éshté ményra pér t’iu fshehur atij, pér t’iu
ikur atyre c¢éshtjeve dhe pér t€ mos u dhéné pérgjigje atyre c¢éshtjeve, té cilat kané gené
shqetésim i opozités edhe né mbledhjen e kaluar: kapja politike, neni 55, skema politike, skema e
gjyqésorit, e cila synon edhe kapjen politike, korporativizmin pér té mos dhéné pérgjigje. Pra,
pér t’u ikur atyre pércaktimeve, e b&mé né ményré t€ fshehur. Ndaj, do té ishte krejt logjike dhe
racionale gé, ajo gé nuk u bé mé 22 dhjetor, té béhet sot. Ata ekspertét nuk i ka caktuar asnjé prej
nesh kétu, sigurisht qé ata i ka caktuar kryetari, besoj, qé té béjné draftin gé na lexuan sot. Asnjé
nga ne kétu, nga parlamenti nuk ua ka caktuar até detyré atyre. Sot ata mund t’i marrin detyrat
nga parlamenti dhe té ulen, sepse kohé ka, bashké me ekspertét e opozités dhe me pérfagésuesit e
grupeve té interesit t’i implementojné njé pér njé t€ gjithé rekomandimet e Komisionit té
Venecias. Né qofté se i marrin detyrat vetém nga maxhoranca, atéheré sigurisht gé jané né
konflikt interesi, sepse geveria éshté gjithmoné né konflikt interesi pér té béré reformén né
drejtési, cilado geveri qofté. Ndaj, kjo ishte edhe kérkesa joné e paré, e cila duhet té shkojé né té
njéjtén linjé me rekomandimet e Komisionit té Venecias. Njé konsensus sipas “Venecias” arrihet
me njé draft ku implementohen njé mé njé kérkesat e Komisionit té Venecias. Prandaj, éshté
momenti gé té mos fshihemi pas ekspertéve. Né qofté se nuk e béjné ekspertét, mund ta béjmé
ne, sepse pothuajse té gjithé jemi juristé. Mund té ulemi té shkruajmé dhe té ndajmé se kush

€shté pér t€ respektuar standardet e Komisionit t&€ Venecias dhe kush &shté pér t’iu fshehur



standardeve té kétij komisioni. Kush éshté me Komisionin e Venecias, kérkon njé draft i cili do
té implementojé njé mé njé 138 rekomandimet e Komisionit té Venecias. Ai gé fshihet, ka njé
géllim politik dhe po i pérdor politikisht ekspertét. Ky éshté pérdorim.

Sé dyti, té gjithé kemi réné dakord, ndaj jemi bashké né kété tryezé, se reforma né
drejtési éshté jetike pér vendin. Kur ne ishim né pushtet dhe ju ishit né opozité, ju nuk uleshit
ndonjéheré té flisnit pér reformén né drejtési. E mbani mend ju?! Fshiheshit pas Ndrekos apo pas
tjetrit. Kjo tregonte njé vullnet té keq dhe ishte njé shenjé e kege pér té arritur njé konsensus,
bazuar n€ standarde. Ne si opozit€ vendosém té silleshim ndryshe. Nuk i pérdorém votat g€ t’ju
pengonim té uleshim té diskutonim pér reformén né drejtési. Ju thamé gé né korrik se donim té
bénim njé proces gé né formé dhe né pérmbajtje dhe té kKishim si arbitér “Venecian”. Ka pasur
negociata té gjata né korrik derisa u bindet dhe raté dakord pér Komisionin e Venecias. Madje ka
pasur edhe tentativa kur éshté théné se i kemi boll ekspertét tané kétu, se i kemi té mencur dhe
nuk ka nevojé. Ata qé kané marré pjesé né negociata e diné kété gjé. Opozita ka kémbéngulur
pér Komisionin e Venecias dhe pa kété komision, ne nuk vazhdonim,

Sigurisht, ne jemi kétu pér té treguar gé kemi njé vullnet t¢ miré pér procesin. Vullneti
yné i miré u demonstrua qgarté né korrik, kur kérkuam té hartoni njé strategji té pérbashkét gé té
kishte konsensus, bazuar né té gjitha standardet e pércaktuara nga Komisioni i Venecias. Vullneti
yné i miré u tregua kur ne paragitém né shtator mbi 300 rekomandime konkrete pér njé strategji
pér té luftuar korrupsionin, korporativizmin brenda sistemit té drejtésisé dhe kapjen politike té
sistemit. Ky ishte njé impakt konkret i vullnetit té miré dhe kéto jané fakte, qé té paktén publiku i
di shumé miré. Cila ishte pérgjigja ndaj kétij vullneti t&€ miré té opozités? Ishte e njéjté si kjo:
hartimi i njéanshém i njé drafti né gusht, pa u marré fare mendimi i anétaréve té komisionit, por
duke u dhéné detyré ekspertéve té merrnin dhe té bénin njé draft né ményré té njéanshme. Jané
fakte edhe kéto. Kjo ishte shenja e paré e vullnetit t€ keq té treguar nga maxhoranca pér té
prishur konsensusin dhe pér té ndértuar njé draft gé té anashkalonte grupet e interesit pa
transparencé, por edhe ekspertét e opozités. Kemi pasur 5 oré debat pér kété herén e kaluar dhe
nuk dua g€ t’1 pérséris. Shkuam né Venecia.

Duhet t’1 béymé disa gjéra té€ qarta kétu, larg retorikés s€ selive té partive politike. Drafti
I pérgatitur nga ju, né pérmbajtje ka tre komponenté:

Ka komponentét e krijimit t¢ mekanizmave pér té luftuar korrupsionin né radhét e

funksionaréve té larté, dhe kété gjé ne e kemi diskutuar edhe me ekspertét ndérkombétarg,



krijimin e SPAK-ut, e gjykatave speciale, prokurive speciale, kishte krijimin e byrosé, dhe e ka
sérish, por me ligj dytésor, dhe me radhé. A kemi pasur ne ndonjé dité té vetme kundérshtime
rreth krijimit té kétyre mekanizmave, gé luftonin korrupsionin né radhét e zyrtaréve té larté? Ja
ku jané té gjithé ekspertét e huaj, sepse tek ata kam mé shumé besim. Zero, asnjé dité. Pse?
Sepse ato institucione krijohen, né radhé té paré, pér té luftuar korrupsionin né geveri. Pse?
Sepse geveria ka mundési té béjé tendera, té béjé korrupsion, t€ marré para, ndaj edhe opozita
éshté e painteresuar gé ta béjé njé gjé té tillé né ményré té padiskutueshme, ndaj dhe e kemi
mbéshtetur deri mé sot.

Drafti, komponenti i dyté, ka pasur té béjé me luftén kundér korrupsionit né sistemin
gjyqésor, Vetting-un, kontrollin e pasurive té gjyqtaréve, integritetin, krijimin e strukturave té
posacme pér luftén kundér korrupsionit né drejtési. A kemi pasur ne ndonjé kundérshtim lidhur
me krijimin e kétyre mekanizmave, gé luftonin korrupsionin né sistemin e drejtésisé? Zero!
Kemi pasur vetém njé, gé éshté théné e zeza mbi té bardhé né rekomandimin 98 té Komisionit té
Venecias. Kur Ky proces, Vetting-u béhet nga forca politike, e cila ka maxhorancén, atéheré ka
rrezik té kapjes sé sistemit gjygésorit. E kemi théné, kemi ngritur hipotezén. Komisioni i
Venecias, Rekomandimi 98, fjalia e fundit thoté pikérisht kété gjé. Ky ka gené shgetésimi yné:
ata gé do té béjné Vetting-un t€ mos jené njerézit e Partisé Socialiste, por té jené té njé
institucioni tjetér. Pra, pér kéta dy komponenté ne té gjitha palét kemi gené dakord.

Ka pasur vetém njé gjé né komponentin e treté, pra pér skemén sesi do té béhet i gjithé
organizimi 1 pushtetit gjyqésor dhe cilét jané kéta njeréz q€ do t’1 popullojné kéto institucione
dhe kush do t’i emérojé. Ky ka gené debati. Krijohet njé skemé me 8 institucione té reja dhe
Komisioni i Venecias thoté se éshté e komplikuar dhe kéta nuk duhet t’i zgjedhé maxhoranca.
Kur ajo ka 3/5, duhet té jeté maxhorancé mé e larté se 3/5, jo pér té pérfituar opozita, sepse
opozita nuk pérfiton gjé, por pér té mos Iéné pikérisht maxhorancén, e cila né ¢do vend éshté né
konflikt interesi, duhet gé té jeté njé numér mé i madh se maxhoranca. Ky ishte i vetmi
shgetésim ku ne ndahemi né draftin pér reformén pér drejtési. Né pérmbajtjen e Kkétij drafti
shqetésimi yné i vetém éshté vetém ky dhe jo mekanizmat e tjeré.

Komisioni i Venecias foli garté kur tha se duhet njé konsensus pér njé reformé té
géndrueshme. Konsensusin, bazuar te Komisioni i Venecias, krerét politiké e pérshéndetén.
Konsensusi, bazuar te “Venecia”, ngelet kérkesé e Komisionit t€ Venecias dhe ai buron nga

vullneti i miré. Vullneti yné i miré u tregua kur ekspertét kérkuan gé drafti i reformés té



pasgyronte té gjitha pikat, 138 pikat e Komisionit té Venecias. Ku géndron kétu konflikti?
Konflikti géndron kush do t’i implementojé 138 pikat? Kush do t’i implementojé 120 pikat dhe
té léré jashté 18? Cila ishte pérgjigja ndaj kétij vullneti té miré gé shprehu Partia Demokratike?
Ishte hartimi i njé drafti né ményré té njéanshme. Ishte njé urdhér politik ndaj ekspertéve: béni
njé draft dhe na i sillni! Kjo e minon dhe e kontaminon konsensusin, kérkon gé té futet dhe ta
drejtojé né njé rrugé térésisht jopozitive, té njé vullneti té keq, reformén né drejtési.

Pati njé marréveshje mé 8 janar, gé ju té térhigeshit nga vullneti i keq, ishte konstatim,
dhe u dakordésua nga partnerét ndérkombétaré. Kjo éshté njé gjé shumé e miré, e cila u
pérshéndet. Té gjithé e pérshéndetén, edhe qytetarét e pérshéndetén, edhe media e pérshéndeti.
“Sa miré!”- thané! U térhogén nga drafti gé ishte pérgatitur dhe do té ulen bashké té& béjné njé
draft bazuar te “Venecia”. Por, a ka ndonjé qytetar qé t€ thoté: “Duam njé draft q¢ nuk bazohet te
Venecia. Asnjéri! Ka vetém njé interes, qé€ t’i shmangemi pak Komisionit t€ Venecias”?
Ekspertét u ulén dhe, me wvullnet pozitiv filluan té€ gjenin shgetésimet. Kryeshgetésimi i
“Venecias”, sipas nesh, €shté rekomandimi 55, kapja politike, ¢cimentimi politik né€ rast se
emérimi i gjithé kétyre funksionaréve dhe gjithé kjo skemé do té béhet nga maxhoranca, qofté
kur éshté kjo maxhorancé, qofté nga ajo tjetra, sepse Kushtetuta nuk béhet vetém pér njé jave,
pér njé mandat apo vetém pér njé periudhé té caktuar. A ka vullnet pér ta implementuar kété
rekomandim? Kjo éshté céshtja. A ka vullnet nga forcat politike gé ta implementojné kété
rekomandim, gé skema, sipas rekomandimit 65, té thjeshtohet, gé& popullimi i skemés sé re té
mos béhet me 3/5, por té béhet me njé shumicé tjetér, né ményré gé njerézit, té cilét do té
emérohen pér té kontrolluar, pér té eméruar, pér té shkarkuar, pér té transferuar gjyqtarét té mos i
emérojé as Rama, as Basha, as Meta dhe askush tjetér? Pra, kupola e drejtésisé té mos emérohet
nga shefat e maxhorancés aktuale sot, por edhe nga shefat e maxhorancés gé do té vijné, se vitet
ikin shpejt. Kjo éshté ¢éshtja thelbésore e draftit. Ai qé fiton zgjedhjet, nuk duhet t’i marré té
gjitha pushtetet. Ky éshté parimi gé funksionon né njé demokraci funksionale, ndaj edhe ¢éshtja
e drejtésis€ duhet t’i kalojé votat e pushtetit. Kur ke 71 vota, duhet g€ ata q¢€ do t’i emérojné té
kené 84 vota. Kur ke 84 vota, duhet té jené 94 vota. Kjo éshté ajo gé themi ne. Kjo éshté ajo gé
ka théné “Venecia” n€ rekomandimin 55 pér Shqipérin€ dhe jo vetém pér Shqipériné, por duke iu
referuar edhe opinionit pér Hungariné. Kaqg racionale ishte kjo, sa edhe ekspertét e huaj kané
propozuar kétu, e kam té shkruar, dhe u gjet zgjidhja. Pér aq kohé sa keni 84 vota, deri né

zgjedhjet e ardhshme té jeté 94 vota. Ekspertét tuaj gjaté asaj nate, sic mé raportojné mua, se uné

nuk isha atje, kané réné dakord, por kané théné do té pyesim. Kétu u dekonspirua i gjithé géllimi
1 miré. T€ nesérmen pyetén dhe thané: “Jo, jo nuk jemi dakord me kété formulé”. Kjo nxjerr né
pah géllimin e keq pér t’iu shmangur Komisionit t€ Venecias.

Ne nuk kemi debat kétu nése do té largohen apo jo gjyqtarét e korruptuar? Jo nuk kemi!
Nuk e kemi pasur ndonjéheré, as edhe njé dité, nuk e kemi pasur kété debat. Por ne nuk mund té
pranojmé sesi alibia e luftés ndaj korrupsionit éshté té kapet koké e kémbé sistemi i drejtésisé. |
mora votat, i dua té gjitha pushtetet.

Ndaj ¢éshtja e p€rmbajtjes qé ka ngelur pér t’u diskutuar éshté pikérisht kétu. Kemi
vullnet té miré pér konsensus, gé né Kushtetuté té vendoset qé njerézit e drejtésisé, gé do té béjné
largimin e gjyqtaréve, prokuroréve té korruptuar, emérimin, promovimin e késhtu me radhé, té
mos i emérojé maxhoranca sot dhe as nesér, té mos keté asnjé implikim politika né kété proces as
maxhoranca, as opozita. Kjo éshté céshtja qé tregon vullnet t¢ miré ose vullnet té keq pér té
pérkrahur draftin e reformés né drejtési. A keni vullnet t€ miré gé ne té zbatojmé rekomandimin
55 t&€ Venecias? Se me 84 vota Venecia thoté: “E ¢imenton kapjen”. Apo ju intereson vetém
kapja?

Nése nuk keni ndér mend té kapni drejtésiné, si¢ thoté “Venecia”, nése kemi vullnet
vetém ndaj luftés sé korrupsionit, kété vullnet demonstroheni, si¢ e demonstrojmé ne. Léruani
draftin ekspertéve, léreni né doré té liré, ashtu sic bémé edhe né takimet me ekspertét
ndérkombétaré, me implementimin konkret, standard té Komisionit té Venecias dhe té dalim me
njé draft té vetém, i cili implementon 138 rekomandimet e Venecias. Nése kemi vullnet té miré
dhe jo si géllim kapjen, atéheré heqim doré nga skema institucionale gé keni krijuar dhe
zbatojmé até qé kérkon “Venecia” né rekomandimin 66 dhe rekomandimin 69, njé skemé qé
shmang kapjen. Ndértojmé njé skemé té re. E ndértojmé me ekspertét ose e ndértojmé kétu sé
bashku pér 3 dité. Ne juristé jemi. Kéto jané ¢éshtje gé na ndajné dhe tregojné nése kemi apo jo
vullnet té miré pér procesin.

Sot éshté koha pér té treguar dhe té hegim maskat para publikut dhe pér té treguar
vullnetin e miré. Ajo gé propozoj éshté pér céshtje gé ekspertét kané evidentuar gé ndahen, pra
ato gé jané ndaré, té ulemi bashké dhe me vullnet té€ miré t’i zgjidhim né pérputhje me standardet
e Komisionit té Venecias.

Céshtjet gé ndajné ekspertét, nuk kané té béjné as me mekanizmin e luftés kundér

korrupsionit gjygésor, as me luftén ndaj korrupsionit zyrtar té larté, as me luftén né sistemin e

drejtésisé, né kontrollin e pasurive. Zgjidhjet qé ka dhéné Komisioni i Venecias jané integruar,
njé pjesé e tyre jané né lidhje edhe me Vetting-un, por kané té béjné vetém me kapjen. Kjo éshté
kérkesa joné procedurale né ményré qé té mbrohet konsensusi sipas Komisionit té VVenecias.

Sé fundi, lidhur me pjesén e pérmbajtjes sé draftit té hartuar né ményré té njéanshme,
duhet té them se reforma kushtetuese éshté pa dyshim njé pjesé mjaft e réndésishme e reformés
né drejtési. Uné e dégjova prezantimin. E kam lexuar edhe materialin e pérgatitur nga ekspertét e
eméruar prej jush. Ky draft, né fakt, ka shumé ndryshime, pér t& mos théné aspak nga drafti
parafabrikat i 29 dhjetorit apo ndryshime shumé té vogla. Drafti pasqyron njé pjesé té
rekomandimeve té Komisionit t€ Venecias, qé kané té béjné me largimin e vetém prezencés sé
Ministrit t& Drejtésisé. Kané té béjné edhe me ¢éshtjet e Vetting-ut, me céshtjen e té drejtave té
gjyqtaréve, té prokuroréve e me radhé. Kapitujt e luftés ndaj korrupsionit né drejtési dhe ato
kundér korrupsionit té zyrtaréve té larté jané pérmirésuar pas ardhjes sé Komisionit té Venecias.
Por ka té paktén 11 rekomandime, té cilat nuk jané implemetuar, nuk éshté implementuar
rekomandimi 55. Pse nuk éshté implementuar rekomandimi 55? Pikérisht, rekomandimi 55 flet
shqetésimin qé ka ngritur opozita. Njerézit gé do té emérohen né té gjithé kupolén e drejtésisé,
nuk do té emérohen nga ekzekutivi, sepse ekzekutivi éshté né konflikt t& hapur interesi.
Ekzekutivi gjithmoné kérkon té mbrojé pikérisht ato monopole, ato shkelje té ligjit qé béhen né
cdo vend dhe kétu ag mé shumé, té mbulojé korrupsionin dhe t€ mbrojé ata njeréz pér té cilét ka
ardhur n€ pushtet, sepse €shté ndérkombétarisht e njohur qé qeveria “Rama” 1 fitoi zgjedhjet né
bashképunim me krimin. Eshté e njohur kjo. Nuk ka sall&, nuk ka parlament té Europés gé nuk e
di. Sigurisht, geveria éshté né konflikt interesi né kété pjesé. Né qofté se e bén pér té kapur, e
bén, sepse do ta béjé pér té mbrojtur ata njeréz pér té cilét ajo erdhi né pushtet. Nuk u
implementua rekomandimi 65, pérmirésimi i skemés. Skema krijon kapjen. Rekomandimi 10,
rekomandimi 69 qé ka té bé&jé me Késhillin e Emérimeve né Drejtési. Pér Késhillin e Emérimeve
né Drejtési, institucioni mé i réndésishém gé bén edhe pjesén e mekanizmit zhbllokues né rastet
kur dy forcat politike nuk merren vesh me njéra-tjetrén, “Venecia” thoté: “Ky késhill nuk duhet
té jet€”. Pse ngulét kémbé qé té jet€ ky késhill? Ngulet kémbé, sepse €shté ndértuar né até
ményré gé té cimentojé kapjen e sistemit né drejtési.

Cfaré thoté rekomandimi 98 i Komisionit té Venecias? Thoté gé komisioni gé do té béjé
té gjithé Vetting-un, nuk duhet t€ jet€ nga maxhoranca, sepse thoté: “Procesi i Vetting-ut, i

gjyqtaréve dhe i prokuroréve éshté njé céshtje qé ka nevojé politike dhe Komisioni i Venecias

nuk éshté né njé pozicion gé té deklarohet lidhur me té, megjithaté duhet pasur parasysh se njé
zgjidhje e tillé radikale do té ishte e pavend né kushte normale, sepse krijon tensione té
jashtézakonshme, brenda gjygésorit. Por, megenése ju keni réné té gjithé dakord, e konfirmon
Venecia, kjo duhet té jeté si cdo masé e jashtézakonshme krijon rrezikun e kapjes sé gjyqésorit
nga forcat politike q€ kontrollon procesin™. Cfaré thot€ me kété? “Venecia” thoté: “Q¢E personat
gé do té kontrollojné procesin, nuk duhet té jené nga forcat politike gé drejtojné procesin, pra
duhet té jené nga njé force tjetér.

Cfaré thoté rekomandimi 127? “Metoda e pérzgjedhjes sé¢ kandidatéve me 3/5, me
propozim té Avokatit t€ Popullit, dhe pas njé thirrje publike pér kandidat, duket i arsyeshém né
teori, duke gené se shumica e tanishme”, duket se kontrollon 3/5 e Kuvendit, nuk e konstatojmé
ne, éshté fakt, kété e thoté edhe Komisioni i Venecias. Do té ishte e pérshtatshme gé pushteti i
emérimit t€ kétyre personave t’i jepej njé organi t€ pavarur, ose njé zyrtari q¢ nuk &shté i t&
njéjtés ngjyré politike si shumica e tanishme, kété thoté fjalia e fundit e rekomandimit 127. Pra,
ata gé do té béjné procesin e Vetting-ut, t¢ mos i emérojé e njéjta forcé politike, e cila ka
maxhorancén. T’1 emérojé, thoté, njé organ i pavarur ose njé zyrtar q€ éshté i s€ nj&jtés vijé
politike. Nuk éshté implementuar Rekomandimi 132 dhe njé pjesé e miré e rekomandimeve 137.

Né pérfundim do té thosha gé géndrimi yné si opozité, si Parti Demokratike éshté i
garté, se né Venecia duhet té shkojmé me njé draft té vetém, me njé draft, i cili mbéshtetet né
konsensus, sipas Venecias, i cili implementon njé mé njé 138 rekomandimet e Venecias. Vetém
konsensusi, sipas Komisionit té VVenecias, éshté celési pér té pasur njé reformé né drejtési gé té
pérmbush kriteret dhe standardet gé kérkohen nga partnerét dhe nga qytetarét shqiptaré. Lufté
ndaj korrupsionit né drejtési, lufté ndaj pandérshkueshmérisé, njé drejtési té pavarur dhe té
pakapur.

Faleminderit!

Fatmir Xhafaj — Faleminderit!

Kush e do fjalén?

Po, zoti Braho, zoti Mediu dhe mé pas zoti Majko.

Spartak Braho — Faleminderit, zoti kryetar!

Uné dua té nénvizoj, si pérfagésues né kété komision té nderuar, se me té drejté thuhet
gé ky komision ka marré pérsipér gé té cojé pérpara njé reformé historike pér shtetin. Duke pasur

parasysh kété fakt, qé éshté pozitiv, éshté mjaft pozitive gqé ne u rimblodhém pér té filluar edhe

njé heré kété proces dialogu té ndryshimeve kushtetuese dhe gé lidhet me misionin e pérfundimit
té reformés né drejtési.

Gjithashtu, dua té nénvizoj njé fakt tjetér, duke theksuar se ne e vlerésojmé pozitivisht
punén e ekspertéve té té gjitha kategorive, duke pasur parasysh edhe kontributin e vecanté té
ekspertéve ndérkombétaré. Ne nuk kemi arsye pse ta mohojmé pozitivitetin, angazhimin e késaj
pune. Natyrisht, ne jemi né proces, duhet té vazhdojmé té€ jemi né proces té dialogut dhe
shqyrtimit, té materialit apo té brumit gé ekspertét deri tani, mé pas edhe me brumé tjetér, duke
pasur parasysh edhe vérejtjet gé do té vijné nga eksperté té opozités, apo vérejtje gé veté
ekspertét ligjor té Lévizjes Socialiste pér Integrim kané, té vazhdojmé té jemi aktiv, por nuk
duhet t€ mohojmé pozitivitetin e késaj pune deri tani.

Né kété sens, Lévizja Socialiste pér Integrim fton edhe njé heré té gjithé pérfagésuesit
né kété komision té nderuar, natyrisht edhe té gjitha forcat politike, jo vetém pérfagésuesit, té
vazhdojné dialogun, dialogu éshté mjeti, konsensusi éshté rruga ku duhet té géndrojmé. Nuk
mund té shkojmé te konsensusi profesional, jo konsensusi i pazareve, por konsensusi profesional,
duke vazhduar pa ndérprerje dialogun. Ky i fundit béhet kétu, dialogu politik, dialogu
profesional béhet kétu né tavoliné dhe jo duke u larguar nga ajo.

Uné e ritheksoj edhe njé heré kété kérkesé. Nuk kam arsye pse té mos e pérshéndes dhe
ardhjen e pérfagésuesve té opozités. Kam pérshtypjen se edhe ata do té vazhdojné té jené aktivé
né procesin e dialogut.

Duke u futur né terrenin konkret, duke nénvizuar edhe njé heré se ne tashme kemi njé
brum né doré, ku secili nga ne éshté edhe né pozitat politike, edhe né pozitat e merakut, se ka
kapje. Pra ka njé paragjykim reciprok té paléve, e cila éshté kthyer né paranojé me té drejté.
Jané historité reciproke té cilat i nxisin kéto paranoja, por ne né komision na dominon fakti se
jemi profesionisté, nga té gjitha palét edhe kétej edhe andej jemi juristé. Duhet té paragjykojmé
sa mé pak njeri-tjetrin pér té dégjuar me respekt edhe ato gé propozon pala tjetér, por edhe pala
tjetér té dégjojé me respekt ato gé propozon maxhoranca. Pra, duke kaluar né terrenin konkret
uné, sic e theksova, mbéshtes punén e deritanishme, draftin e paraqitur. Duke gené i hapur, vé
né dukje se edhe ndaj kétij drafti voluminoz, njé pune voluminoze, ne kemi rezervat tona. Pér
shembull, ne ndahemi me draftin te sistemi i karrierés. Ne duam té dominojé sistemi i karrierés
dhe ai té jeté thelbi i kritereve.

Sé dyti, kemi njé mendim ndryshe pér sa i pérket mandatit té institucionit.

Sé treti, kemi njé riformulim tjetér lidhur me zgjedhjen e anétaréve té Gjykatés
Kushtetuese, sipas modelit gjerman.

Kemi njé opsion tjetér lidhur me organizimin e Gjykatés sé Larté, duke gjykuar se
Gjykata e Larté duhet té jeté njé dhe e vetme, e ndaré sipas seksionit.

Kemi njé gjykim tjetér lidhur me organizimin e prokurorisé, duke e paré até si njé
organ té unifikuar, me té drejtén apo me mundésiné gé té funksionojné prané saj edhe strukturat
e tjera té posagme antikorrupsion. Pér sa kohé qé themi se éshté Prokurori i Pérgjithshém gé
raporton né Kuvend, nuk mund té keté struktura té tjera, té cilat raportojné né Kuvend pérveg
Prokurorit té Pérgjithshém. Késhtu e ka pércaktuar Kushtetuta.

Sé fundi, jemi pér njé rol mé aktiv apo pér formulime, té cilat e rrisin rolin aktiv té
Ministrit t€ Drejtésisé e té tjera, por nuk dua té zgjatem. Vérejtjet jané kétu dhe do t’ia dorézoj
zotit Xhafaj pér t’i paraqitur edhe kéto mendime, vérejtje, apo riformulime qé ia kemi paraqitur
Komisionit té Venecias.

Thelbin e kétyre propozimeve na i orientojné veté vérejtjet apo sugjerimet e
Komisionit té Venecias qé, pérvec dhjetéra vérejtjeve té karakterit teknik, kané edhe njé
problematiké shumé parimore.

Cfaré kérkon Komisioni i Venecias? Procesi té jeté konsensual. Ne késaj gjéje nuk i
shpétojmé dot. Kush i largohet konsensusit, procesit konsensual apo dialogut, nuk pérfill
orientimet e Komisionit té Venecias.

Ndérhyrjet né Kushtetuté, pak a shumé duhet té jené minimaliste.

Sokol, gjykoj se jané béré rreth 60 ndryshime né Kushtetuté?

(Ndérhyrje pa mikrofon.)

Po, ndryshime kushtetuese.

Vérejtja joné éshté qé shumé gjéra mund té aplikohen apo té zhvillohen népérmjet
ligjeve funksionale pér organizimin e kétyre institucioneve.

Njé vérejtje parimore, e cila na detyron pér té paraqitur edhe vérejtjet qé thashé mé
sipér, éshté reduktimi i institucioneve qé krijohen pér té mos pasur shumé institucione, té cilat,
né vend gé t& ndihmojné procesin e pastrimit dhe funksionimit normal té drejtésisé, do ta
pengojné até.

Kéto jané pak a shumé mendimet.

Uné gjykoj gé ne si komision duhet té vazhdojmé punén pa ndérprerje sipas njé
itinerari, né ményré figurative do té thosha me disa stacione: stacioni i paré éshté puna e
ekspertéve, stacioni i dyté éshté komisioni, stacioni i treté éshté Venecia, vajtje-ardhje disa heré.

Faleminderit!

Fatmir Xhafaj- Faleminderit, zoti Braho!

Po, zoti Mediu.

Fatmir Mediu - Faleminderit, zoti Xhafaj!

Pa dyshim té gjithé pajtohemi me faktin se kjo éshté njé reformé jashtézakonisht e
réndésishme, e cila vjen si produkt i njé procesi politik, sepse veté Kushtetuta ia ka dhéné
legjislativit autoritetin e Kkétij procesi apo edhe ndryshimet kushtetuese me dy té tretat e tij.
Duke gené késhtu éshté jashtézakonisht e réndésishme jo vetém nga piképamja formale, por
sidomos nga ajo thelbésore gé Kuvendi i Shqipérisé té ushtrojé té gjithé autoritetin gé i takon né
vlerésimin, njohjen e késaj problematike, e cila vjen si draft i propozuar nga ekspertét, por né
fund fare, me gjykimin e njé arbitri, si¢ éshté Komisioni i Venecias, pér té shmangur edhe ato gé
tha zoti Braho, paragjykimet gé kemi pér njéri-tjetrin apo paranojat, prandaj e dérguam né
Komisionin e Venecias.

Ne jetojmé né njé realitet gé e njohim té gjithé dhe ekspertét gé jané prezenté
reflektojné né njéfaré ményre apo tjetér sensitivitetet e paléve politike. Pér té shmangur té gjithé
kéto njéanshméri apo gjykime, té cilat mund té krijojné ngérce né proces, ne adresuam né
Komisionin e Venecias gjykime t& ndryshme edhe pér draftin e paré. Komisioni i Venecias
pércolli rekomandimet e veta. Uné pajtohem me zotin Halimi jo nga piképamja formale
procedurale, por nga piképamja thelbésore, se do té ishte shumé e réndésishme qgé kéto
rekomandime t& Komisionit té Venecias té ishin pjesé e debatit té kétij komisioni né radhé té
paré, pér té paré se cilat ishin rrugét ose gjykimet tona té pérbashkéta dhe pér t’i adresuar
pastaj tek ekspertét e té dyja paléve, té té gjitha niveleve né ményré gé té arrijmé né njé produkt
sa mé konsensual.

Mendoj se do té ishte e réndésishme ta bénim kété proces dhe pér t’i lexuar drejt
rekomandimet e Komisionit t€ Venecias, nése do t’i mblidhja né€ tre grupime.

E para, éshté nevoja pér njé konsensus politik. Mendoj se kjo ka njé rrjedhé logjike.
Cfaré ndodh? Ne jemi ulur kétu pér té realizuar njé konsensus politik, sepse nuk mund té

votohet ndryshe as drafti, pa pasur dy té tretat. Kérkojmé té kemi njé mirékuptim politik pér té

pércjellé njé reformé si né ndryshimet kushtetuese, ashtu edhe reformén né gjygésor me dy té
tretat. Ajo gé uné shikoj si problematike né até gé pércjellin ekspertét né kété draft éshté se nése
na kérkoni neve té japim konsensusin politik pér dy té tretat pér té votuar draftin, shkoni né njé
piké ku thoni se nuk kemi nevojé mé pér dy té tretat, por pér tre té pestat, gé i ka kjo
maxhorancé. E dimé se si i ka béré tre té pestat pér té votuar pér ményrén e organizimit dhe té
funksionimit té pushtetit gjygésor: organizimin, funksionim, emérimin. Té tria kéto elemente
shumé té réndésishme pér pavarésiné e gjyqgésorit mbeten né doré té njé maxhorance, nuk ka
réndési, éshté e sé majtés apo e sé djathtés, éshté Rama, Basha, apo kushdo gé té jeté. Komisioni
i Venecias ngre shgetésimin se nuk duhet té jené produkt i njé maxhorance.

Ekspertét e diné shumé mé miré qé ligjet votohen me tre té pestat me shumicé té
cilésuar apo me dy té tretat, nuk kané té béjné thjesht me numrat se si éshté organizuar dhe
funksionon njé parlament né njé kohé té caktuar, por kané té béjné né thelb nga piképamja
kushtetuese me géndrueshmériné dhe tejkalimin e interesit politik té€ njé maxhorance té caktuar
pér ligje gé votohen me tre té pestat apo me dy té tretat, sepse efektojné pjesén mé té madhe té
shogérisé. Prandaj éshté shumé i réndésishém qé ky proces té shikohet si njé proces i njé
marrédhénie té genésishme politike té dy krahéve, si né rastin kur votohet me tre té pestat, por
sidomos né rastin kur votohet me dy té tretat.

Uné mendoj se éshté jo i drejté shgetésimi gé ngrihet gé ju kérkoni dy té tretat, sepse
doni té bllokoni procesin. Nése ne donim té bllokonim procesin, nuk kishin pse té ishim prezenté
kétu né proces dhe kemi gené shumé seriozé. Si¢ e tha edhe zoti Halimi biem dakord, pér pjesén
mé té madhe té problematikés sé parashtruar né draft, por ngremé njékohésisht shqetésimin qé
éshté dhe shgetésimi i Komisionit t€ Venecias gé me tre té pestat, jo vetém nuk garantohet
pavarésia, por ¢imentohet njé lloj kontrolli politik i pushtetit gjygésor, qé do té ishte né dém té
interesave té shoqérisé shqiptare, té njé shteti té sé drejtés, i cili jo vetém nuk do té luftonte
korrupsionin, por do t’i shtonte kétij korrupsioni edhe kontrollin politik. Prandaj ne kemi
shtruar nevojén e domosdoshme, si¢ e ka rekomanduar edhe Venecia pér njé bashképunim
ndérmjet krahéve politiké, gjykuar né mendimin e ekspertéve pér té gjetur zgjidhjet gé procesi
gé ka té béjé me organizimin strukturor, me funksionimin dhe me emérimin e pushtetit
gjygeésor, té keté njé mbéshtetje sa mé té gjeré politike dhe té mos jeté i kontrolluar né asnjé

moment té vetém nga asnjé krah i politikés.

Pavarésisht se ¢faré ka ndodhur né kété histori ne jemi kétu pér té hapur njé fage té
re historie né ményrén e organizimit dhe té funksionimit té pushtetit gjyqgésor.

Ajo gé do té thosha tjetér éshté shgetésimi i dyté i Venecias gé mendoj se éshté shumé
legjitim  pér thjeshtimin e strukturés, e cila nuk ka té bé&jé se sa kuadrate ne vendosim né
skemén e organizimit té gjyqgésorit, por ka té béjé né thelb me funksionimin e tyre, sidomos me
shqgetésimin gé ata ngrené qgé pérvec kontrollit politik gqé duhet ta shmangim, éshté edhe
shmangia e kontrollit té gjyqgésorit nga njé grup njerézish gé, né rastin mé té keq si¢ éshté kétu,
mund té zgjidhen né ményré politike duke ngushtuar hapésirat e domosdoshme pér té béré njé
karrieré té miréfillté né sistemin gjygésor té njerézve té cilét kané aftésité pér ta béré kété
karrieré né nivelin mé té ulét deri né até mé té larté té gjyqésorit.

Duke u nisur nga té gjitha kéto, &shté shumé e réndésishme, té nderuar kolegé, té hyjmé
né njé vlerésim té ploté té rekomandimeve té Komisionit t¢ Venecias dhe ta dégjojmé me
vémendje njéri-tjetrin. Pa dyshim éshté njé proces i réndésishém pér sa i pérket fillimit té
negociatave pér anétarésimin e Shqipérisé né BE, por mé i réndésishém se sa thjesht momenti i
kétyre negociatave, éshté né thelb ¢faré ajo do t’i sjellé qytetarit shqiptar, organizimit dhe
funksionimit té shtetit shqiptar, pranimit check and balance dhe njé pushteti gjygésor té
pavarur.

Mendoj se mé tepér sesa nxitmi vlen gé ne té ulemi me njéri-tjetrin dhe té pranojmé, té
gjykojmé mbi mendimin e ekspertéve dhe sidomos mbi rekomandimet e Komisionit té VVenecias.
Baza, né gjykimin toné, pér arritjen e njé konsensusi té ploté, por edhe pér té funksionuar né
pérputhje me Kushtetutén mbi parimin check and balance dhe njékohésisht té garantimit té
pavarésisé sé gjygésorit jané rekomandimet e Venecias.

Shgetésimi yné éshté gé né draftin e paragitur ka elemente, té cilat nuk respektojné
rekomandimet e Venecias dhe nuk garantojné pavarésiné e gjygésorit. Mund té kemi debate
rreth késaj céshtjeje, mund té kemi gjykime té ndryshme, por do té ishte shumé mé e miré gé ne
t’1 merrnim nj€ pér njé té gjitha rekomandimet e Komisionit t€ Venecias, t’i arsyetojmé dhe té
arrijmé né gjykime té pérbashkéta pér té garantuar kété konsensus.

E pérséris edhe njé heré, nuk ka vleré té kérkohet angazhimi i opozités pér té realizuar
dy té tretat pér njé konsensus né parlament pér miratimin e draftit, pastaj té thoné gé politikisht
opozita nuk vlen mé, pavarésisht se cila éshté opozita, sepse t€ gjitha do t’i miratojmé me tre

té pestat sipas interesit politik té njé krahu té caktuar pér té cuar né struktura pérkatése, né

drejtim té gjyqgésorit apo edhe né té gjithé procesin e emérimit té gjygésorit njerézit gé ne kemi
interesin toné politik. Kjo do té bénte gé kjo reformé té ishte térésisht regresive dhe problematike
pér té ardhmen e shogérisé shqiptare.

Fatmir Xhafaj - Faleminderit, zoti Mediu!

Po, zoti Majko.

Pandeli Majko — Faleminderit!

Uné do ta nis diskutimin tim, sé pari duke vlerésuar jo né ményré cinike té gjithé até
puné gé éshté béré muaj pas muaji nga ekspertiza qofté ajo shqiptare qofté ajo ndérkombétare.
Kur them nga ekspertiza shqiptare, dua té nénvizoj faktin e pérfshirjes sé ekspertéve té opozités,
prandaj dhe pérdora fjalén e vlerésimit jo cinik, pasi tani ¢éshtja e ndryshimit né Kushtetuté
éshté béré njé temé gendrore né diskutimet jo vetém té medias, jo vetém té politikés, por edhe té
publikut.

Kolegét e opozités mendoj se kané té drejtén e natyrshme, si opozité té shprehin
mosbesim. Ajo gé déshiroj té nénvizoj edhe né emér té té gjithé kolegéve pérfagésues té Partisé
Socialiste, kétu éshté se ne kemi ardhur me njé géndrim shumé té qarté pér té ndryshuar
Kushtetutén qé nuk éshté proné e asnjé partie, por éshté proné e té gjithé shtetasve dhe sigurisht
konsensusi politik do té jeté kryefjala e diskutimeve tona té pérbashkéta.

Ajo gé déshiroj té them né emér té PS-sé éshté se ne do t'i géndrojmé né ményré
konsekuente asaj qé kemi théné né fillim té procesit, gé kété proces ne do ta béjmé sé bashku,
ekspertét ndérkombétaré dhe ata vendas, pasi né ¢do rast ky do té jeté njé proces shumé delikat,
i cili do té preké fatet e njé marrédhénieje shumé té réndésishme, shumé té vecanté qé éshté
marrédhénia e politikés me drejtésing.

Ritheksoj faktin gé konsensusi politik, ashtu si¢ thané edhe kolegét e partive té tjera,
éshté shumé i réndésishém né kété diskutim, por besoj dhe jam i bindur se do té kemi
mirékuptimin e kolegéve té mi, se prevalenca pérballé konsensusit politik éshté edhe njé pyetje
tjetér qé ka té béjé jo vetém me konsensusin politik, por me integrimin e Shqipérisé né BE.

Mendoj se integrimi né BE lidhet shumé me kété reformé, prandaj duke kérkuar edhe
kété mirékuptim, jemi duke ecur natyrshém té qgeté dhe né vazhdim té opinionit qé shprehu
kolegu i PD-sé lidhur me ndoshta mostrajtimin né ményré shumé té qarté té vérejtjeve té
Komisionit té Venecias nga ana e ekspertéve. Cfaré po bémé ne sot? Po i drejtohemi

Komisionit t&€ Venecias pér t’u shprehur ai, sesi jané reflektuar vérejtjet g€ ka béré ky komision.

Mendoj se ne nuk kemi té drejtén dhe nuk mund té béhemi pérfagésues, askush nga ne
kétu, i Komisionit té Venecias dhe té themi se si i kané trajtuar ekspertét vérejtjet e Komisionit
té Venecias. Ekspertét, me shumé t€ drejt€, na propozojné qé t’i drejtohemi pérséri Komisionit té
Venecias lidhur me ndryshimet dhe sesi jané reflektuar propozimet e tyre.

N¢ kété piké, edhe uné s€ bashku me kolegét do t’1 drejtohemi karshi edhe asaj qé foli
kolegu Braho nga ana e LSI-sé, dhe, pér shembull, me njé reflektim gé do té na duhej nga ana e
Komisionit té Venecias lidhur me ¢éshtjen e pérdorimit té shumicés sé dy té tretave apo té tre té
pestave.

Ne, né fund fare, duam té kemi njé sistem funksional dhe jo njé sistem, i cili té
diskutohet né marrjen ose jo nga politika né duart e saj té geverisjes sé drejtésisé. Nése
diskutojmé pér pavarésiné e drejtésisé, miré éshté té kthejmé njé heré syté dhe té shikojmé sesi
éshté sot sistemi i drejtésisé. Me té drejté dhe mendoj se kétu nuk jam duke béré retoriké, ne i
detyrohemi njé ndjesé publike shumé té qarté té gjithé atyre gjyqtaréve, prokuroréve té cilét me
ndershméri sot kryejné detyrén sipas ligjit dhe Kushtetutés, por jam i bindur dhe besoj garté se
sot ne kemi njé problem shumé té madh qé na detyron té diskutojmé edhe mandatet e kétyre
njerézve, té cilét jam i bindur se nesér pas késaj reforme do té jené né té njéjtat pozicione pér té
mos théné edhe mé shumé.

Nga ana tjetér, parlamenti nuk po tregohet i njéanshém, por e ka filluar kété metodologji
nga vetja. Ligji i dekriminalizimit, né thelb ka té béjé me ndérprerje mandatesh. Besoj se ¢do
jurist arrin ta kuptojé kété. Parlamenti e ka filluar nga vetja, pér ta vazhduar me sistemin e
drejtésisé.

Uné mendoj se ky konsultim i gjeré gé ne po bémé nén drejtimin e ekspertizés
ndérkombétare, dhe né kété drejtim dua gé, né ményré té vecanté, né emér té Partisé Socialiste té
falénderoj Shtetet e Bashkuara t& Amerikés, misionin e Bashkimit Europian dhe ekspertizén
pérkatése, pér ndihmén qé po na japin. Ne do t€ jemi konseguenté, pér t’iu pérmbajtur parimeve
gendrore té reformés, e cila do t’i hapé dyert integrimit t€ Shqipéris€ né Bashkimin Europian.

Kjo nuk éshté as retoriké e as metaforé. Ky éshté njé realitet, éshté njé lufté pér té mos
lejuar gé ne té quhemi nesér pérfagésues té njé shteti té déshtuar.

Jam 1 bindur, kolegé, se me njé diskutim té hapur, transparent, me ndihmén e
Komisionit Europian, ekspertizés ndérkombétare, ne i kemi té gjitha mundésité pér té réné

dakord. Por, edhe nése do té biem dakord gé t¢ mos biem dakord, mendoj se né funksion té

transparencés kemi edhe njé rrugé té fundit, t€ ndershme, qé éshté shkuarja te publiku:
referendumi.

Mendoj se kjo éshté e natyrshme, pér t’i dhéné fund ¢do lloj skenari se diku po gatuhet
njé grusht shteti pér marrjen né duar té sistemit té drejtésisé nga ana e njé partie politike. Besoj
se c¢do jurist, por dhe ¢do njeri gé nuk kupton nga shumé prej diskutimeve gé dégjon réndom
népér televizione apo né medien e shkruar, arrin té kuptojé se njé parti me 62 vota nuk mund té
béjé grusht shteti né Shqipéri.

Ju faleminderit!

Fatmir Xhafaj — Ju faleminderit, zoti Majko!

Zoti Bylykbashi. Pastaj zonja Hysi.

Oerd Bylykbashi — Zoti kryetar!

Sot éshté mbledhje shumé e réndésishme, pér shkak té asaj gé tha zoti Halimi.

Kjo mbledhje duhej té ishte béré menjéheré pas miratimit té raportit t¢ Komisionit té
Venecias dhe prezantimit té kétij raporti prané parlamentit t€ Shqipérisé, qé do té thoté prané
kétij komisioni dhe jo prané grupit té ekspertéve. Grupi i ekspertéve éshté njé entitet, i cili
funksionon prané komisionit, pér komisionin. Legjitimimin e punés gé bén e merr prej nesh, prej
kétij parlamenti, dhe nuk ka iniciativé té vetén.

Diku kam dégjuar njé shprehje, né té cilén thuhet se kjo nuk éshté Republika e
ekspertéve, dhe kjo éshté shumé e vérteté.

Té gjithé 140 graté dhe burrat e kétij parlamenti do té duhet té votojné, té ngrené duart,
dhe uné shpresoj qé té kemi 140 vota até dité — dhe shpresoj t€ mos jeté e largét ajo dité — kur té
miratojmé ndryshimet kushtetuese pér reformén né drejtési, kur t’i shtréngojmé dorén njéri-
tjetrit, duke gené té bindur se kemi béré njé gjé té madhe. Kjo nénkupton dhe konsensusin, por
mbi té gjitha, nénvizoj até qé thashé: ne do té votojmé, dhe ne nuk votojmé sepse té tjeré vijné e
ngrené duart. Ne jemi té gjithé té ndérgjegjshém pér detyrén e madhe, pér rolin e madh, pér njé
pérgjegjési shumé té madhe gé na ka dhéné neve sot momenti, ndoshta. Qofté dhe pamundésia
ndér vite pér ta béré kété reformé — ju e kujtoni se si kohé mé pérpara ishte e pamundur té
miratohej edhe ndryshimi né kodin hekurudhor — e pér rrjedhojé, nése ne do ta kemi kété fat, qé
me konsensus té gjejmé zgjidhjet mé té mira kushtetuese e teknike pér reformén né drejtési, ky

do té ishte njé fat i madh pér té gjithé shqiptarét, jo vetém pér ne gé jemi kétu.

Ajo qé ka ndodhur deri mé sot éshté totalisht e kundérta e késaj. Kjo sallé kétu ka paré
ndér vite procese aspak mé té paréndésishme se ky pér té cilin po flasim sot ne. Reforma
themelore, pérfshiré edhe até kushtetuese, té cilat jané béré — pér fatin e miré- me njé
metodologji krejt tjetér nga kjo me té cilén, pér fat té keq po funksionon ky komision. Aspak nuk
dua ta vé theksin te fakti se pse Parlamenti i Shqipérisé konsideroi se ishte mé miré pér njé
reformé shumé té réndésishme, si¢ éshté ajo zgjedhore, gé ne nuk e dimé se deri ku mund té
shkojé, gé duhej njé format tjetér, format i cili garanton konsensus, garanton edhe kualitet.

Me sa duket Parlamenti éshté penduar pér até qé ka béré deri mé sot. Né fakt e tregon
edhe produkti. Né bindjen time té thellg, éshté pér té ardhur keq gé ne kemi humbur té paktén
gjashté muaj kohé. E mas nga momenti kur opozita vendosi, n€ ményré fare t€ qarté, t’i kthehe;j
procesit, duke u bashkuar, me té gjitha resurset e veta, ne gé jemi kétu dhe ekspertét tané.

Sigurisht éshté punuar akoma mé gjaté, por po flasim sikur neve té kishim vetém
gjashté muaj kohé — gjashté muajt e fundit — dhe té punonim fort pérdité, natén ta bénim dité, dhe
té prodhonim 67 amendamente kushtetuese, uné besoj se jo 67, por mund té kishim béré njé
mrekulli.

Pra, ajo gé éshté pér té ardhur keq, éshté njé kohé kaq e madhe e humbur, e cila do té
ishte rikuperuar me njé proces krejt tjetér, me njé proces konsensual. Faktin qé kjo kohé éshté
humbur, na e thoté Komisioni i Venecias. Diku né fillim té raportit té tij, Komisioni i Venecias
thoté se shumé gjéra jané béré miré, por tani po ju them edhe nja 138 paragrafé rreth asaj ¢faré
nuk shkon. Kjo éshté shumé e madhe, kjo éshté e papranueshme edhe politikisht, sepse po ia
thoté Parlamentit t€ Shqipérisé e askujt tjetér. I thoté: “merreni dhe ribéjeni punén!”

Sigurisht, kané edhe dozat e ironisé brenda, por Kjo nuk ka réndési. Fakti éshté se kemi
njé produkt gé duhet ribéré. Tani ka dy elementé. Kur Komisioni i Venecias thoté: “merreni dhe
zbérthejeni sistemin, se e keni t&€ ngatérruar aq keq, sa q€ nuk dihet se ku del, dhe rib&jeni” ka dy
gjéra:

E para, duhet ribéré e téré anija, se késhtu mbytet.

E dyta, i rikthehen palét né nivel té barabarté, pér té marré pjesé politikisht dhe
teknikisht né zgjidhjen me konsensus dhe me cilésiné mé té larté teknike, gé té gjithé ekspertét
tané kané, pa pikén e dyshimit.

Pse e them kété€? Sepse né kété gjasht€mujorin e humbur patém njé garé pér t’i ikur

opozités cdo dité. Dhe kétu nuk e kané fajin ekspertét. Kétu, né fakt, fajin e ka maxhoranca, e

cila kérkonte ta udhéhigte procesin né kété formé, edhe pse ky komision éshté paritar. Pértej
historisé sé dopiovotés sé kryetarit, g né kéndvéshtrimin tim éshté antikushtetues — késhtu
mendoj uné, por ky éshté vetém mendimi im — besoj se fakti qé Parlamenti na ka dhéné paritet
anétarésie, tregon se ne do ta b&jmé bashké. Jo t’i ikim njéri-tjetrit, dhe sapo shfaget dikush te
dera tjetér, del nga dritarja. Kjo ka ndodhur gjashté muaj, dhe certifikatén na e dha Komisioni i
Venecias né dhjetor. Na tha, praktikisht i tha maxhorancés: e keni béré aq keq, sa qé do té
riktheheni edhe njé heré né puné.

Ende jam duke folur vetém pér procesin, dhe e béj kété sepse procesi éshté themelor,
éshté po aqg i réndésishém sa njé substancé e béré miré. Uné besoj se eksperienca e shumé prej
nesh, por edhe eksperienca e ekspertéve, éshté se njé proces i keq ka shumé pak shanse té
garantojé njé produkt té miré. E kundérta ka shanse shumé mé té larta, qé produkti né fund té jeté
jo vetém i miré, por i gjithépranuar, gjé qé éshté shumé e réndésishme.

Por a mund té ndodhte ndryshe? Ne gjykojmé se jo vetém objektivi politik i késaj
maxhorance, dhe né ményré specifike i Kryeministrit, éshté kapja e sistemit té drejtésisé. Né
llogari té fundit, ne gjykojmé se gjéja mé e réndésishme pér kété Kryeministér éshté gé ai,
ministrat e tij, aleatét e tij, kushdo tjetér gé ai ka interes, nesér té mos ulet né bankén e drejtésisé
dhe té japé llogari. Kjo éshté kapja gé i intereson atij. Béjmé para sot, dhe nesér askush té mos na
COjé né burg.

Sigurisht qé korrupsioni né administraté, né politiké dhe né gjygésor, é&shté i
jashtézakonshém, éshté né nivelet e skandalit, dhe askush nuk mund ta pranojé. Pikérisht, pér
shkak se shqiptaréve u jané hapur syté kohé mé pérpara, politika nuk ka asnjé rrugédalje nga
bérja e késaj reforme né drejtési miré dhe shpejt. Pra, ne do ta béjmé kété, po pér fat té miré ka
deklarim té té gjithéve se po, ne té gjithé e duam. Né fund do té dalé se kush e do dhe kush e do
keq.

Pér fat té keq procesi i béré gabim me géllim nga maxhoranca, i ka véné edhe ekspertét
né hall, sepse uné jam i sigurt se mund té bénim dicka tjetér nése do té uleshim dhe do té
diskutonim ndryshe. Prova pér két€, ky parlament ka. Nuk éshté se s’ka prova. T¢ paktén né
dhjeté, pesémbédhjeté vjetét e fundit.

Po a mund té ndodhte ndryshe, né qofté se Kryeministri, né fjalén e tij inauguruese, né

shtatorin e 2013-és, thoté — po jua citoj: “Eshté bindja ime e hershme, qé né njé vend qé geveriset

keq — dhe kemi dy vjet té kaluara keqqeverisjeje — éshté e koté qé t’i drejtohesh gjyqtarit dhe
prokurorit, ndaj ju premtoj se uné do té jem i drejté”.

Pra, mos u merrni me gjyqtarét e prokurorét! Jam uné gjyqtari! Né fakt kjo po ndodh.
Do ta analizojmé pak mé poshté. Shumé shpejt, nése ky propozim merr aprovimin, nuk do té
keté gjyqtaré dhe prokuroré. Bie, béhet bosh, zbrazet e téra, dhe pastaj, pas njé periudhe kaosi do
té kemi njé magjistraturé me ngjyré politike.

E citova Kryeministrin, pér té théné nése kishte mundési ky formacion parlamentar dhe
cdo lloj ngrehine ekspertize, t’i qéndronte kétij lloj vullneti, t€ paktén né fazén e paré, pra, té
shkonte e té pérplasej me murin. Pér fat t€ miré, ky muri i Venecias éshté i forté.

Pastaj t€ marrim pjesét, t’i rigrumbullojmé e t’ia nisim edhe njé heré nga fillimi. Uné
besoj se nuk kishte shans. Tentativén pér t’u pérplasur me murin e pér ta thyer murin, do ta bénte
maxhoranca. Dhe e béri.

Mé datén 21 dhjetor Komisioni i Venecias tha: ja ku e keni! Merreni pjesé-pjese,
ribéjeni!

Uné nuk dua té zgjatem mé tej me procesin. E vetmja garanci pér té ecur, &shté qé ne ta
béjmé kété puné me proces. E vetmja garanci gé ne ta béjmé sakté, éshté qé ekspertét sot té
marrin detyrén dhe udhézimet, edhe né sy té partneréve ndérkombétaré, té cilét, pér fat, i kemi,
dhe ta reflektojmé sé bashku, ashtu si¢ u ra dakord mé 9 janar té kétij viti. U ra dakord qgé
ekspertét do té punonin mbi njé draft unik, me konsensus dhe vetém mbi rekomandimet e
Venecias.

Kjo nuk ndodhi. Kjo u prish. Arsyet mund t’i gjejmé te ¢do lloj forme, por ¢éshtja éshté
gé, pa e béré késhtu, nuk ka asnjé shans gé né fund fare té kemi njé produkt gé té jeté i
pranueshém dhe njerézit té ngrené dorén e ta votojné kété projekt. Pra, &shté miré té rikthehemi
pak dhe t’1 b&jmé gjérat si duhet, pérndryshe kjo do t€ na kushtojé edhe kushedi sa kohé tjetér.

Eshté fat i madh i yni, qé¢ kemi tre elementé, katér né fakt. Kemi opinionin publik
shqiptar, gé kérkon drejtési tjetér, jo kété drejtési gé kemi sot. Té gjithé ne, né veshjen toné prej
gytetari té thjeshté, na intereson njé drejtési tjetér. Qofté ata gé jané sot né maxhorancé, ne né
opozité, ju gé jeni kétu né kapacitete jopolitike, e té gjithé ata qé na dégjojné né kété moment,
duam njé drejtési tjetér. Kjo éshté mé e réndésishme se ajo qé tha kolegu Majko, se ne e bé&jmé
kété pér Bashkimin Europian. Né fakt, ne e bé&mé edhe pér Bashkimin Europian, por kjo

géndron. Uné besoj se épr pesé apo dhjeté vitet e ardhshme, kur neve ende do té jemi duke

trokitur né dyert e bashkimit Europian, mundésisht duke filluar qé nga nesér duhet té kemi njé
drejtési ndryshe.

Né cfarédo lloj gjéje gé té ndodhé, né éndrrén toné evropiane na duhet njé drejtési
ndryshe. Késhtu gé éshté fat i madh gé kemi benchmark-e té pércaktuara nga Brukseli, gé kemi
ekspertizé e standarde té pércaktuara qarté Komisioni i Venecias, nga Késhilli i Europés, dhe
éshté fat i madh qé kemi edhe ekspertizé, edhe presionin e madh té partneréve té tjeré, gjé qé
éshté shumé e dukshme, shumé me vleré dhe e frytshme, né ményré té posagme nga Shtetet e
bashkuara t& Amerikeés.

E gjithé kjo éshté njé miksturé, e cila nuk i 1€ shans askujt, né politiké apo jashté
politikés, pérfshiré edhe sistemin e drejtésise, t€ guxojé té kundérshtojé njé reformé, e cila con né
njé drejtési gé éshté e aksesueshme, transparente, e pastér nga korrupsioni, e thjeshté, e
besueshme, gé funksionon né ményreé eficiente, dhe gé éshté e pahapur politikisht.

Kété duan shqiptarét. Kété deklarojmé se duam té gjithé ne, por nuk ndodh ndryshe nése
s’béhet si duhet. Nuk mund té€ hyj e t€ analizoj kétu té gjithé elementét q€ nuk jané trajtuar.
Madje haptazi nuk jané trajtuar nga rishikimi i draftit pa u autorizuar nga komisioni, gé madje
sot ekspertét kérkojné€ g€ ne t’ia ¢oymé Komisionit t€ Venecias. Ky komision nuk éshté njé grup
kukullash, te 1 cili kushdo mund té sjellé ¢farédo dhe ne t€ ngremé dorén. Do t’i marr shembujt,
pér té théné gé éshté béré késhtu sepse nuk duhej té béhej ndryshe, nuk donin té béhej ndryshe,
dhe Kkjo éshté drama e kétij procesi, qé ndryshe do té kish gené i suksesshém.

Né céshtjen e kompleksitetit té sistemit, éshté riparé, éshté thjeshtuar; pér shembull nga
inspektorat éshté inspektor. Uné nuk shoh ndonjé thjeshtim té madh. Thjesht shoh se ka mé pak
njeréz pér té eméruar dhe elementé té tjeré. Né prezantimin qé u bé kétu, u tha se nuk mund té
fshiheshin institucionet né kété kompleksin e madh, sepse na deformohej skema e propozuar. Po
cili éshté problemi? Ejani té béjmé njé skemé tjetér. Sepse pikérisht kété po thoté Komisioni i
Venecias, ky éshté siluri mé i réndé gé i ka léshuar Komisioni i Venecias kétij drafti.

Paragrafi 10: “Zgjedhjet organizative t€ propozuara nga projekt-amendamentet, duket se
jané tepér té ngathéta (késhtu éshté pérkthyer kétu; tani, me kété céshtjen e pérkthimit mund té
kemi lloj-lloj opinionesh) shumé té rénda, dhe reforma ka gjasa té ¢ojé né njé proces
vendimmarrjeje shumé kompleks (dhe kjo éshté kritiké e réndé) me shumé organe qé
kontrollojné njéri-tjetrin, me nj€ sistem té ndérlikuar kontrollesh dhe balancash”.

Njé paragraf qé éshté dénim me vdekje, sepse zbérthen gjithé sistemin.

Paragrafi 65: “Kjo skemé e komplikuar institucionale mund té keté njé pasojé té
pasynuar, krijon njé atmosferé mosbesimi (nuk jané fjalét e mia; uné kéto po i them pér ata gé na
dégjojné, sepse ne kétu e dimé se pér cfaré po flasim), e cila rrezikon té ndikojé vlerésimin
publik té gjyqésorit, i cili edhe tashmé éshté mjaft i ulét. (Pra nuk keni pse ta béni edhe mé keq.
E thoté Venecia kété, pra, preokupohen ata mé shumé). Gjithashtu, krijimi i kag organeve té reja
(dhe kétu fillon njé dozé ironie shumé interesante, por gqé né fakt éshté njé e vérteté shumé e
hidhur) do té kérkojé rekrutim masiv té profesionistéve, ndérkohé qé numri i kandidatéve qé
zotérojné arsimin, trajnimin, pérvojén, pavarésing, mund té jeté disi i kufizuar né njé vend kaq té
vogél sa ¢’éshté Shqipéria. Komisioni i Venecias do t’i rekomandonte ligjvénésit shqiptar, qé té
rishikonte ndértimin institucional té reformés dhe té vendoste nése numri i organeve qé
rregullojné gjyqésorin do t€ zvogélohej”.

Pra, Komisioni i Venecias nuk éshté i shgetésuar nése deformohet skema e propozuar.
Ndryshojeni, thoté, mos u merrni me deformim. Rishikojeni! Ajo gé thoté éshté edhe njé tjetér e
vérteté e hidhur. Ne, me kaq shumé institucione dhe me kaq pak njeréz, pér fat té keq mund té
shkojmé te emrat e pérve¢ém sot, dhe té marrim vesh kush do té jeté ku.

Kjo éshté gjé shumé e kege, sepse edhe sikur ne té jemi me mirédashje pér ta béré kété
gjé kétu, perceptimi publik ka pér t&é qené negativ pér kété zgjidhje, do té flasé pér kapje. Né
mos pér kapje politike, pér kapje interesash. Askush nga ne nuk e ka luksin pér ta pranuar kété
gje.

Kur ne themi se skema e komplikuar éshté mekanizmi kryesor pér kapjen e sistemit — ja
ku e ka théné edhe me fjalé té tjera Komisioni i Venecias — sepse éshté rruga mé e miré pér té
arritur, por duke krijuar idené sikur po béhet njé gjé e madhe.

Uné do té citoj njé shprehje té njé personazhi, qé né fakt éshté shumé i njohur né
Shqipéri, ndonése nuk &shté shqiptar. Shprehja e tij &shté: “Cdo gjé qé €shté e komplikuar, nuk
éshté e dobishme, dhe ¢do gjé gé éshté e dobishme éshté e thjeshté”. K&té test kaq té thjeshté, kjo
skemé nuk e arrin.

E paré kjo bashké me até gé ne e quajmé rekomandimi 55 apo paragrafi 55 i Komisionit
té Venecias, aty pastaj gozhdét mbi givur jané té sigurta. Pra, nuk ka mé asnjé shans pér té pasur
njé sistem, i cili do té jeté i pakapshém nga politika. Pse? Sepse e thoté Komisioni i Venecias. Po

i citoj fjalét, gé té mos perifrazoj asgjé uné:

“Aty ku kérkesa pér supershumicén prezantohet me nismén e njé grupi politik, q€ e ka
kété supershumicé, ky rregull, né vend gé té sigurojé pluralizém dhe ndarje politike té organit
rregullator (pra e pranon edhe Venecia, gé¢ mund té keté edhe ndarje politike brenda organit
rregullator), n€ fakt cimenton ndikimin e kétij grupi t€ vecanté brenda organit rregullator”

Pra, jo vetém kaq, jo vetém e kap, por e ¢imenton, sepse e mbron kété ndikim nga erérat
politike gqé ndryshojné.

Pra, kush bén investim sot né drejtési, investon pér 20-30 vjetét e ardhshme pér té pasur
Magjistraturén e sé majtés, sic thoné italianét, sepse e kané vuajtur pérpara nesh me sa duket.

Tani, t’1 mésojmé dy gjéra, i kemi edhe t€ shkruara, pse duhet ta b&jmé ne kété gabim?
Pse ky komision duhet ta béjé kété gabim? Jemi né kohé pér t’i dhéné udhézimet dhe askush nuk
na shtyn dot ne qé, pér shkak té njé nxitimi, té pérlumen.

Do té kap edhe njé element tjetér pér ta mbyllur analizén e elementeve té substancés,
sepse kétu éshté e gjaté, kolegé té tjeré mund té duan té thoné té tjera gjéra, por po e them sérish:
kéto jané pér té treguar gé ky rishikim i paautorizuar i draftit nga komisioni bie nén testin e asaj
qé kérkohet nga Komisioni i Venecias dhe rrezikojmé me shumé té madh gé ne té marrim njé
raport té dyté negativ.

Neni 179/b &shté shumé interesant, i cili praktikisht u thoté shqiptaréve: “Né momentin
kur ne kemi kété€ Kushtetuté t& miratuar, ju nuk keni mé as gjyqtaré, as prokuroré”. Por nuk po 1
hyjmé fare asaj historisé gé po i prezumojmé kéta njeréz si té fajshém, pra té inkriminuar; si té
fajshém si té korruptuar, si té paafté. Nuk po i hyjmé fare késaj. Pra, né qofté se né njé proces
normal, dhe até gé u pérmend kétu, dekriminalizimi, barra e provés nuk u bie atyre gé do té béjné
kontrollin, por e gjithé barra e provés u kalon gjyqtaréve dhe prokuroréve.

Uné jam shumé dakord gé barrén e provés pér asetet ¢ fituara me korrupsion, ne t’ua
kalojmé gjyqgtaréve dhe prokuroréve té korruptuar, por jo nése jané té afté ose jo; jo nése jané me
integritet ose jo, duhet ta provojmé ne edhe gjyqtarin, edhe prokurorin né detyré, pasi t’ia kemi
provuar kété, t’i dérgojmé né shtépi, nése &shté e nevojshme, edhe né burg. Por jo t’u themi: ju
sot ikni. Jeni konsideruar té pushuar té gjithé, pavarésisht gabimit né pérkthim (né fakt, e njéjta
gj€ vazhdon edhe né pérkthimin korrekt) dhe ne do t’ju zévendésojmé; do t’ju zévendésojmé pas
njé kohe té caktuar si ta gjykojmé ne, me filtrat qé ne do té vendosim kétu né Kushtetuté dhe me
ligjet me shumicé té cilésuar gé ne kemi, si dhe me njerézit gqé ne do té vémé me shumicén e

cilésuar. Kjo do té ndodhé. Pra, me hyrjen né fuqi té késaj Kushtetute, nuk ka mé gjyqtaré dhe

prokuroré, pér mé tepér do té keté njé kolaps né sistemin e drejtésisé shqiptare. Do té turremi me
vrap té miratojmé se po na mbeten shqiptarét pa ¢éshtje gjyqgésore. Pse? Cili éshté ky nxitim gé
na jep kéto lloj zgjidhjesh gé jané té jashtézakonshme? Uné nuk besoj se ka shkuar njeri né kété
lloj udhe.

Nuk jemi njé shtet gé po thelemohet sot dhe po ribéhet sot nga e para. Ne po reformojmeé.
Reforma nuk éshté térmet, si ai gé thoté Kryeministri. Térmeti vetém shkatérrim sjell. Reforma
éshté puné burrash dhe grash me mend, té cilét njé gjé qé ishte jo miré e rikthejné né dicka qé
funksionon. Né fakt, kjo nuk ndodh. Pra, ne i japim mundésiné sot gé ata gé kané pushtetin, ata
gé kané tre té pestat, ta mbushin gjyqgésorin me té gjithé gjyqgtarét dhe prokurorét gé ata duan dhe
preferojné, madje-madje shkon deri aty sa nuk ka asnjé kufizim né kohé. Mund té vijné edhe ish-
gjyqtaré ose ish-prokuroré té shkarkuar, té kohés sé komunizmit, nuk ka réndési, mund té futen,
sepse béjné njé vit shkollé Magjistrature dhe e kalojné testin.

Nése ne nuk ua themi shqiptaréve disa té vérteta kaq té hidhura, gé ka edhe té tjera, ata
nuk do ta kuptojné diskutimin toné. Si¢ duket, lumé fjalésh pérplasen né cep; po té njéjtén histori
kané kéta. Por ne nuk mund t’ia 1émé kété zullum t€ madh nga pas. Pse? Uné besoj dhe pér kété
jam i sigurt, se ky sistem, nése kalon késhtu sic éshté, do té kércasé, por do té kércasé dhe do té
thyhet brenda 5 deri né 10 vjet dhe brenda pesé dhe dhjeté vjetésh ne do té jemi pérséri duke
diskutuar kétu. Ndoshta ne gé jemi kétu jo, por té tjeré gé do té na zévendésojné do té jené duke
diskutuar té njéjtat gjéra.

Nuk e bémé dot né vitin 2000, me sa duket, si¢ duhej dhe po e b&jmé prapé keq né vitin
2015.

Cili éshté ky vend gé ka luksin té pérballojé kosto kag té€ médha sa té ridiskutojé ¢cdo 10-
15 vjet reforma drastike si kéto né drejtési?

Jo vetém kag, por duke e mbyllur, uné besoj se népérmjet kétyre rreth 67 neneve
kushtetuese, né fakt, éshté dicka e jashtézakonshme, ne gati-gati po rithemelojmé Republikén
ndryshe. Eshté njé ndérhyrje masive, gjigande, e ashpér, gati-gati né disa pika éshté brutale, mbi
strukturén dhe arkitekturén e Kushtetutés pa marré parasysh se kjo koloné e pushtetit do té
ndérveprojé dhe eventualisht do té krijojé tension pér pjesén tjetér té funksionimit té Kushtetutés.

Po jua them shumé shpejt me dy fjalé dhe do ta mbyll: njé Kryeministér, i dizenjuar si

njé Kryeministér i fugishém brenda ekzekutivit, jo jashté ekzekutivit, i cili ka hequr mandatet e

deputetéve, ministrave té tij dhe jo pak, pra nuk ka njé kontroll politik té brendshém nga forca e
tij politike.

Uné té ¢oj nesér né shtépi si nxénés shkolle. | ka zévendésuar kéta me deputeté té tjeré
gé nuk i thoné gjé, pérvec problemit té kriminalizimit, gé e kemi diskutuar dhe e kemi mbyllur
besoj diskutimin pér kété, éshté njé Kryeministér i pakontrollueshém nga politika dhe me njé
sistem drejtésie, qé, si¢ thoté Komisioni i Venecias, éshté né njé gérr-mérr té vazhdueshém me
veten e tij, n€ vend g€ t€ shohé€ ¢’po bén Kryeministri me tenderét, ky Kryeministér kap sistemin
e drejtésisé dhe nuk ka shans gé sistemi i drejtésisé ta véré até para bankés. Nuk do té keté
nevojé as pér t€ marré gjyqtarin né telefon dhe pér ta kércénuar: “Uné té pres kémbét né qofté se
ti mé€ vendos ndryshe”!

Faleminderit, zoti kryetar!

Fatmir Xhafaj — Fjalén e ka zonja Hysi.

Do té ishte mé miré, né fakt, gé té ishim mé kongizé, por, gjithsesi, secili nga kolegét ka
té drejtén e fjalés. Uné nuk kam gjé tjetér, vecse ta moderoj kété tavoliné.

Po, zonja Hysi.

Vasilika Hysi — Faleminderit, zoti kryetar!

Para sé gjithash, mé lejoni té falénderoj té gjithé ata burra dhe gra qé, né fakt, nuk kané
béré ndonjé zullum, por kané qgené eksperté té nivelit té larté, vendas dhe té huaj, té cilét kané
kontribuar pér té sjellé njé produkt, té cilin Komisioni i Venecias e ka vlerésuar!

Mé lejoni t€ citoj se ¢far€ thoté né pérfundimet e tij Komisioni 1 Venecias: “Komisioni 1
Venecias shpreh mbéshtetjen pér pérpjekjet e autoriteteve shqiptare pér reformimin térésor té
sistemit...” dhe thoté: “Projekt-amendamentet paragesin njé bazé solide pune t€ métejshme né
kété drejtim”. Pra, nuk thoté q€ dokumenti 1 punés ka 138 vérejtje.

Ju lutem, éshté miré, megenése jemi profesionisté, sot para publikut té flasim realisht
pér ta lexuar mendimin e Komisionit té Venecias, rekomandimet, sqarimet dhe modelet gé ofron
ashtu sic jané.

Né fakt, dégjova nga kolegét e opozités se nuk duhet nxituar, kemi kohé. Kjo bie né
kundérshtim me até ¢faré thuhet né pérfundimet e raportit.

Veté Venecia thoté se reforma éshté urgjente dhe gjendja e sistemit té drejtésisé e
justifikon gé reforma té jeté radikale. Pér kéto té dyja kemi réné dakord. Ndaj, nése duam ta

shprehim qarté pozicionin toné si eksperté, si parlamentaré, gé me konsensus vendosém té

géndrojmé jashté kétij procesi dhe gé né vendimet e para ua besuam kété proces ekspertéve pér
dy arsye, sé pari, jemi ne politikanét qé kemi béré gjynahe me sistemin e drejtésisé, sidomos né
kéto 25 vjet.

Sé dyti, jemi ne politikanét, funksionarét, zyrtarét e larté, té cilét jemi né konflikt
interesi pasi kjo reformé té pérfundojé.

Po flasim pér njé sistem ku sundon pandéshkueshméria, ku deri sot gjyqtarét e Gjykatés
sé Larté, gjyqtarét e Gjykatés Kushtetuese jané zgjedhur me 36 vota dhe ne sot kérkojmé t’i
zgjedhim me 84 vota.

E dyta, nuk do t’i zgjedhim ne, por veté gjyqtarét dhe prokurorét, dhe ne kemi njé
numér tej mase té limituar té personave gé do té zgjidhen népér strukturat e sistemit té drejtésise.

Deri sot asnjé nga kolegét e maxhorancés, sidomos té Partisé Socialiste, nuk ka marré
pjesé né debatet publike. Kemi preferuar té heshtim, sepse kemi respektuar até konsensus politik
gé u vendos kur parlamenti votoi vendimin pér ngritjen e kétij komisioni: fjalén do ta kené
ekspertét. Té paktén njé heré né kéto 25 vjet reformén ta béjné ekspertét. Jo se nuk dinim edhe ne
té flisnim dhe té shprehnim opinione, madje edhe té pranonim ftesat e gazetaréve né studio, por
mendojmé se po té futeshim ne, politikanét, do ta prishnim kété proces. Megjithaté, kjo nuk do té
thoté gé nuk ka pasur dialog dhe konsensus politik.

Mg lejoni shumé shkurt t’ju pérmend sesa dialog kemi béré pér t€ gjithé metodologjiné
gé u ndoq né kété proces. Megenése kolegét pérmendén kétu Komisionin e Dekriminalizimit, do
t’ju lutesha, megenése pjesa mé e madhe jona kemi gené anétaré té kétij komisioni, nuk duhet té
béjmé krahasim midis komisionit ad hoc té ngritur pér dekriminalizimin ose pér integritetin e
institucioneve dhe Komisionit pér Reformén né Drejtési. Jané si dy pika gé nuk ngjajné me
njéra-tjetrén.

E vetmja piké e pérbashkét éshté gé gjetém konsensus qé t’i referohemi Komisionit té
Venecias paraprakisht para se té hynim politikisht.

Por kur vjen puna te produkti, mé falni qé¢ do t’jua them, por ne produktin e morém
minutin e fundit. Pra, nuk pati ndonjé konsultim e dialog, si¢ pretendoni ju sot, ndérkohé gé ne
sot, si deputeté, si anétaré té kétij komisioni kemi gené té pranishém, té ftuar né té gjitha tryezat
e konsultimit publik, né debatet; kemi pasur njé website né dispozicion, kemi pasur dokumente

pune né doré té printuara, ka njé historik, ka njé regjistrim, t€ cilat ne mund t€ gjykojmé t’i

vlerésojmé, por brezat qé do té vijné pas nesh, qé do té ulen né kéto ambiente do ta vlerésojné
mé shumé.

Nga ana tjetér, thuhet se ka nevojé pér dialog politik. Po, kemi béré dialog dhe ka
dialog.

T’ju pérmend disa momente kur kemi béré dialog? A e morém ne bashké vendimin qé
dokumenti t’i shkojé Komisionit t€ Venecias, pra pranuam kérkesén qé sollén grupet e
ekspertéve? A kemi vendosur dhe a ramé dakord pér té gjithé procedurén sesi duhet punuar? Ku
éshté politizimi i procesit dhe mbyllja? Se disa heré népér dhémbé u pérmend se ka gené proces i
mbyllur.

(Ndérhyrje pa mikrofon.)

Kush mund ta thoté? Por disa e thané edhe haptazi.

Cilét jané pérfagésuesit? Ishin pérfagésuesit e Presidencés, té Késhillit té Larté té
Drejtésisé, té Gjykatés sé Larté, Gjykatés Kushtetuese, té institucioneve té arsimit té larté, té
Shkollés sé Magjistraturés, té Avokatisé. Pra, ju sot, ndonése me tone shumé mé té buta se herét
e tjera, anatemuat pér té théné: “Ekspertét tuaj, ekspertét tané”.

Pér sa i pérket tolerancés ose konsensusit politik qé kemi béré, gé, me théné té drejtén,
mua mé ka dhembur shumé, éshté se pranuam qé eksperté politiké t’u atashohen ekspertéve té
pavarur té Komisionit pér Reformén né Drejtési. Ky ishte konsensus politik.

Pér sa i pérket procesit, do té desha té ndalem edhe né njé moment té fundit. Ju
pérmendét se Ky proces duhet té shtrihet, pra kemi kohé, nuk na ngut njeri, sepse kemi humbur
kaq kohé. Né fakt, reforma né drejtési nuk ka humbur kohé gé né momentin gé komisioni ose
parlamenti konstituoi ngritjen e Komisionit pér Reformén né Drejtési.

Ju, si opozité, keni gené té larguar dhe hyté me vonesé. Megjithaté, keni gené shumé
aktivé dhe ju vlerésoj shumé gé keni gené né té gjitha mediet, keni shprehur opinionet, géndrimet
dhe vlerésimet tuaja, pavarésisht se nuk keni pasur mendimin toné si pérfagésues té maxhorancés
pérballé jush, pér té théné se disa gjéra gé thoshit ishin totalisht té pavérteta. Por té paktén éshté
kjo reformé gé ka dégjuar kéto dité edhe publiku i gjeré, ekspertét e nivelit té larté, té cilét kané
gené té pranishém né medie dhe kané béré besoj, té gjithé biem dakord, njé prezantim shumé
dinjitoz. E kané prezantuar, pérve¢ gjyqtaréve dhe prokuroréve, edhe para publikut té gjeré me

njé gjuhé shume té thjeshté, transparente té gjithé kété proces.

Pér sa i pérket pérmbajtjes qé pérmendét, gjaté kohés kur po flisnit, u pérpoga té
numéroja 138 rekomandimet e Komisionit té Venecias.

Mé vjen keq! Jané 138 paragrafé, por jo rekomandime, sepse né shumicén e rasteve
Komisioni i Venecias e vleréson pikérisht pérmbajtjen e késaj reforme.

Megenése pérmendét shpesh paragrafin 55, éshté miré té hegim doré nga leximi ndryshe
i raporteve té ndérkombétaréve, gé shpesh e béni edhe ju, edhe ne. Por né rastin konkret ju lexoni
pjesén e paré té kétij paragrafi dhe nuk lexoni vazhdimin e tij. Eshté i vetmi rast gé do té doja té
pérdorja pér ilustrim, pér t€ mos e zgjatur shumé: ¢faré thuhet pikérisht pér vendet gé kané njé
numér té konsideruar votash té maxhorancés? Ndoshta kjo ¢éshtje mund té trajtohet nga
legjislacioni zbatues, i cili duhet té sigurojé gé propozimet e kandidatéve jané té lira né
maksimumin e mundshém nga diktimi politik. Pra, né paragrafin 55 nuk thuhet se ju duhet
patjetér qé, pér té shpétuar nga ndikimi politik, t& ndryshoni procedurén. Lexojeni, e keni né
fagen 16 té raportit t&¢ Komisionit té Venecias!

Té nderuar kolegé,

Uné mendoj, sikurse e thané edhe té gjithé kolegét, edhe zoti Braho, gé ndoshta drafti i
pérgatitur nga ekspertét mund té keté nevojé pér pérmirésime, por biem dakord gé do té ishte
miré ta dégjonim edhe njé heré Komisionin e Venecias, pra té pranonim sugjerimin gé bén grupi
i ekspertéve té Nivelit té Larté dhe mé pas té vazhdojmé debatin dhe dialogun toné.

Ka shumé puné pér té béré, pra ajo pér té cilén nuk kemi kohé, qé éshté urgjente, éshté té
marrim opinionin e kétij komisioni dhe mé pas grupi teknik i punés dhe ne do té jemi kétu, sepse,
pérvec miratimit té€ ndryshimeve kushtetuese, ka njé paketé té téré ligjore qé duhet béré.

Por do té desha ta pérfundoj dhe ta béja té garté edhe pér publikun, pasi deri tani nuk
doli né pah: ne si politikané kemi hequr doré nga ndikimi politik gé ka gené i pranishém pér 25
vjet né Shqipéri, pavarésisht cila forcé politike ka drejtuar, kush ka pasur maxhorancén.

E dyta, qé ne po forcojmé institucionet dhe po respektojmé karrierén.

E treta, &shté pluralizmi politik gé po krijohet pér institucionet, sepse nuk e keni
pérmendur qé pjesa mé e madhe e institucioneve gé do té béjné emérime nuk éshté e pérbéré
vetém nga gjyqtaré dhe prokuroré, por ka edhe anétaré gé vijné nga jashté sistemit, cka tregon
rritjen ose qytetarét do té ndihen té pérfagésuar nga pérfagésuesit e tyre pérballé trupave té
gjyqtaréve dhe té prokuroréve, ¢ka ka munguar deri sot, qé ka rregulla transparente dhe mé

shumé parime té shtuara né projektin e dyté gé kané sjellé ekspertét, gé ka mé shumé gartési dhe

transparencé dhe nuk do té ndodhé mé ajo praktiké gé&, kur diskutonim kandidatét pér né
Gjykatén e Larté, ndérpritej procesi i dégjesave publike me artifice pér t’ia guar Gjykatés
Kushtetuese té na interpretonte se cfaré do té quhej jurist i shquar apo té na interpretonte
dispozita gé i kishte interpretuar disa heré mé paré.

Prandaj, i nderuar zoti kryetar, do té doja edhe njé heré té falénderoj shumé té gjithé
ekspertét pér punén e palodhur, por edhe Sekretariatin Teknik pér até puné voluminoze gé kané
kryer! Shumé faleminderit!

Fatmir Xhafaj — Faleminderit, zonja Hysi!

Fjalén e ka zoti Strazimiri.

Pérgatitet zoti Manja.

Gent Strazimiri — Faleminderit, zoti kryetar!

Uné do t’u drejtohem qytetaréve g€ po na ndjekin mé€ né fund né t€ vetmen seancé qé u
lejua té jepet live né kété komision, pér shkak se e shoh krejtésisht té€ panevojshme t’i drejtohem
kétij komisioni.

Si¢ jua tha kolegia Hysi pak mé paré, ky komision, pér shkak se Edi Rama nuk do
ndikime politike né draft, praktikisht, kryen funksionin e zyrés sé postés: ekspertét e pavarur té
nivelit té larté sjellin njé draft kétu, té cilin ne nuk mund ta ndryshojmé, sepse ndryshe e béjmé
pis me politiké, por e paketojmé, e noterizon zoti Xhafaj né emér té té gjithéve ne dhe e ¢on né
Venecia. Pastaj, Venecia na kthen pérgjigje dhe ne ndoshta, duke gené se éshté gjendur vendi i
papérshtatshém, Venecia éshté e famshme edhe pér maskat, mendoj se duhet té fshihen edhe pas
maskave. Mendojné se duhet té fshihen pas maskave gé i béjné veté pér té konsideruar se jané né
linjé me Venecian.

Venecia e kthen kétu te ne qarté, té pastér si kristali, kurse kéta béjné sikur i kané
reflektuar, e sjellin kétu, paketohet né zyrén postale dhe shkon me posté né Venecia.

Sistemi i sotém i drejtésisé, té nderuar qytetaré, éshté njé mékatar i madh i kétyre 25
vjetve té demokracisé. Ne e dimé té gjithé, por, né fakt, éshté pasqyré e asaj gé ka gené politika
né kéto 25 vjet. Nuk éshté hera e paré gé politika bén histori me sistemin e drejtésisé, éshté
praktikisht hera e dyté. Herén e paré e ka béré, po ashtu, me njé maxhorancé té cilésuar, té dalé
nga zgjedhje té pranueshme pér momentin né vitin 1997. Mé 5 gusht té kétij viti, né piké té
vapés, muaj pushimesh, Ministri i Drejtésisé Thimjo Kondi, urdhéron gjykatat té marrin njé muaj

pushim té detyruar.

Gjaté asaj kohe thérret té gjithé drejtorét e Ministrisé sé Drejtésisé dhe i detyron té japin
doréhegjen, ashtu sikurse 30 prokuroré té Republikés, pérfshiré kryetarin e Prokurorisé sé
Tiranés dhe zévendésin e tij.

E gjithé kjo stratagjemé, gjaté 30-ditéshit qé gjykatat jané pushim, ishte g€ kétyre t’u
skadonte edhe afati pér té ndjekur rrugén ligjore kundér shkarkimit.

Né datén 27 gusht Presidenti i Republikés, i zgjedhur nga kjo maxhorancé e cilésuar, né
cilésiné e kryetarit t& Késhillit té Larté té Drejtésisé, propozon né kuadér té reformés njé
ndryshim ligjor shumé té réndésishém: Késhilli i Larté i Drejtésisé, i cili deri né até moment
pérbéhej nga 70% e anétaréve té zgjedhur nga gjygésori dhe vetém 30% e anétaréve, té zgjedhur
nga parlamenti.

Me ligj béhet 70% e anétaréve té zgjedhur nga parlamenti dhe 30% e anétaréve té
zgjedhur nga gjyqésori.

Miratohet ky ligj né parlament dhe parlamenti zgjedh anétar krejtésisht apolitiké:
avokatin e Fatos Nanos, Pérparim Sanxhakun, Dashamir Koren, ish- ministér i Drejtésisé né
kohén e komunizmit dhe lexohet teksti q¢ e dégjojmé akoma sot: “Né 100 ditét ¢ para,
Kryeministri Fatos Nano e quajti kété arritjen mé té madhe té geverisé, kontribut historik né té
miré€ t€ atdheut dhe t€ pavarésis€ sé sistemit té drejtésis€.” Burimi éshté Grupi i té€ Drejtave té
Njeriut (British Helsinki Human Rights Watch), i cili e ka fotografuar situatén.

Duke gené se e gjithé kjo &shté njé film, gé e kemi paré njé heré, dhe té gjithé jemi
déshmitaré se sa shumé éshté pérmirésuar puna e gjygésorit nga kjo reformé historike e vitit
1997, e drejtuar nga Fatos Nano dhe Thimjo Kondi;

Duke gené se nga vitit 2005 deri né vitin 2013, kur e la pushtetin, asnjé forcé tjetér
politike nuk e ka pasur mundésin€ t€ keté njé maxhorancé té till€ t€ cil€suar, q€ t’1 ndryshojé
gjérat, por ka punuar me produktin, gé i la reforma historike e Fatos Nanos né vitin 1997, arrijmé
né konkluzionin se kéta gé po flasin sot pér reformé historike, nuk mund ta béjné, por jané
shkaktarét e asaj gé ka ndodhur.

A do té ishte sigurues fakti gé, si¢ tha zonja Hysi, ekspertét jané té gjithé té pavarur?

Zonja Hysi, deri ditén kur u bére kreu i listés sé kandidatéve té PS-sé sé Tiranés, uné

té dija té pavarur, té dija veprimtare té té drejtave té njeriut.

Koncepti i pavarésisé né kété vend, vecanérisht, kur vjen puna pér politikén, éshté
shumé fluid. Mbi até nuk mund té ngresh njé késhtjellé apo dicka historike. Ndoshta pér kété
arsye, degjenerojné gjérat gjaté rrugés kétu te ne.

Mg lejoni t’ju kujtoj, se ditén qé ka nisur reforma pér drejtési si njé aspiraté, aspirata
kishte 140 vota, nga 140 deputeté, gé ka parlamenti. Té gjithé ishin t¢ mendimit se duhej
reforma.

Drafti i geverisé, i cili shkoi i pari né Komisionin e Venecias, u reduktua né njé
mbéshtetje prej 87 votash, domethéné votat e pushtetit.

Drafti aktual, ju e dégjuat té gjithé, se folén pérfagésuesit e té gjitha forcave politike, i
cili pretendohet té shkojé pérséri né Komisionin e Venecias, éshté reduktuar né 62 vota té vetém
njérés prej partive t€ maxhorancés geverisése. Ky éshté njé reduktim dramatik i konsensusit mbi
mekanizmin, jo mbi aspiratén e reformés pér drejtési. Askush nuk é&shté i bindur gé ky
mekanizém gé po prodhohet kétu, do té sjellé dicka mé té miré se reforma historike, gé béri
Fatos Nano dhe Thimjo Kondi, té cilén jua pérmenda pak mé lart.

Aktualisht, jemi té gjithé né siklet, edhe ne gé nuk kemi marré pjesé né kété draftim, por
e kemi lejuar kété draftim, ndodhemi né siklet para njé dokumenti té tillé, i cili sapo na u dha
kétu dhe gé pér mendimin tim, nuk éshté pérkthim jokorrekt. Komplimente pér pérkthimin, por
éshté njé géllim jokorrekt dhe kjo éshté e garté. Nga piképamja sasiore éshté 2-fishi. Jané shtuar
fjali ndaj atij gé quhej pérkthim korrekt.

Pér mé tepér, kur mendoj gé dokumenti nuk prodhohet né anglisht dhe mé pas té
pérkthehet né shqip. Ai éshté njé dokument i prodhuar né shqip, nga eksperté shqiptaré, i cili
sigurisht pérkthehet né anglisht pér té huajt.

“Jashté€ ndikimeve politike”, tha zonja Hysi. Edhe ne prandaj nuk kemi marré pjesé.

Kryeministri po ashtu, e génjeu opinionin publik, sipas mendimit tim, kur tha se nuk e
kishte lexuar fare draftin, se nuk i interesonte ai. Njé Kryeministér gé e konsideron géllim né
vetvete té cdo sekonde té geverisé sé tij se po bén historing, até fage té historisé gé po bén veté,
do té duhej té kishte marré mundimin ta lexonte, madje edhe té debatonte pér t&, pa e béré pis
politikisht.

Jo, sikurse té gjithé kolegét e nderur té maxhorancés né pushtet, thoné se nuk e kané

lexuar, se sapo u erdhi dhe se e kané béré ekspertét.

Ndérkohé, kétu pérpara kemi mediat gé lajmérohen 6 ditét e fundit, se te vila 30 do té
béhet njé takim pér punén e reformés. Nga kush? Nga ekspertét? Jo, nga drejtuesit politiké né
pushtet té kétij vendit. Lajmérojné mediat se do té takohen pér reformén, ndérkohé gé nuk
merren me té, por presin se ¢’po béjné ekspertét.

Kryeministri ka dalé sot dhe ka théné se konsensusi éshté pazar dhe ai nuk merret me
pazaret. Konsensusi éshté njé marréveshje, e cila ka edhe vendin e vet institucional ku duhet
béré. Kjo duhet té béhet né parlament.

Cdo lloj marréveshjeje tjetér gé nuk béhet né parlament, éshté pazar. Ku zgjedhin ta
béjné kété? Zgjedhin ta béjné te vila 30, vendi ku né vitin 1981 vetvrané M. Shehun. Vila 30 né
mes té Tiranés, né njé faré ményre né kété vendin toné heroik, éshté késhtjella e Makbethit, ku
ndodhin gjémat historikisht. Né& késhtjellén e Makbethit, né mes té Tiranés, mblidhen pér
reformén, por nuk e diskutojné politikisht, se nuk e kané idené se ¢faré béhet me reformén.

Uné mendoj se éshté miré pér té gjithé ne, t’i japim fund késaj farse, se e tillé éshté. Kjo
farsé po zhvillohet kudo, né ¢do skuté, me ¢cdo lloj mjeti presioni, pérvecse né parlament,
pérvecse me transparencé, pérvecse duke paré té gjithé bashké, edhe né syté e publikut,
rekomandimet e Komisionit t¢ Venecias, té cilat jané shkruar qarté, e zeza né té bardhé.
Komisioni i Venecias nuk ka pasur maské. Ai ka gené krejtésisht i garté.

“Jo, do t€ b&jmé njé maské tonén, q€ t€ mbérrijmé te ajo q¢ duhej t& bénim dhe qé
mund ta béjé vetém qeveria, sepse geveria éshté mbéshtetja e kétij drafti sot pér sot, jo e gjithé
maxhoranca (Si¢ e paté).

Nése ekziston pushtet gjyqésor né njé sistem demokratik, ekziston vetém qé t’i japé
mundési té pamundurit, té pafugishmit, pérballé pushtetit, pérballé geverisé.

Nése edhe drejtésiné ta jep geveria, do té thoté gé gjithcka éshté e koté.

Té nderuar gytetare,

Né kété rast, pavarésisht nga maskat gé vendosen veneciane, apo jo, po pérgatitet njésoj,
si né vitin 1997, drejtésia e geverisé. Ké&té nuk duhet ta lejojmé dhe kjo nuk éshté vetém ¢éshtje e
opozités, por éshté céshtje e té gjithé gytetaréve nga i pari deri tek i fundit, sepse njésoj si tek
mjeku kur sémuremi té gjithé, edhe te drejtésia, edhe né gjykaté, shkojmé té gjithé njésoj.

Nése sot né spital ai qé ka para mund té blejé jetén, nesér né gjykaté, té gjithé, nga i
pari deri te i fundit, do té marrin thjesht, até gé do Kryeministri, ky qé éshté sot, edhe nése nesér

nuk éshté mé né pushtet.

Faleminderit!

Fatmir Xhafaj — Faleminderit!

Urdhéroni, zoti Manja!

Mé pas, e ka fjalén zoti Ristani!

Ulsi Manja — Faleminderit, zoti kryetar!

Uné mendoj se géndrimin politik dhe shtrirjen e dorés pér konsensus pér kété reformé
madhore pér shqiptarét, e dha kolegu Majko dhe mé mir€ se ai, uné€ nuk di t’i lidh fjalét pér
konsensus politik, por si ish-prokuror dhe si pérfagésues i zgjedhur sot me votat e popullit, do té
doja mirékuptimin e ekspertéve dhe té kolegéve té mi, qé té flas pak mé gjaté se dua ta dégjojné
shqiptarét dhe né kété rast, besoj se mé kuptojné ata, gé kané nevojé pér reformén.

Njé shprehje e urt€ popullore jona thoté: “Kur té ulesh pér t€ zgjidhur nj€ hall, mos 1
beso fort té diturit, se i dituri e ka me té lexuar, por besoji té vuajturit, se ai e heq né kurriz ¢do
dité.”

Ata gé po e vuajné sot né kurriz kété korrupsion pér té cilin té gjitha palét politike i
thané pérfagésuesve té Komisionit té Venecias kur erdhén né Tirané: “Po, né drejtési ka
korrupsion dhe opinioni i pérgjithshém i popullit, éshté gqé nuk shkon mé kjo gjendje né
drejtési”.

Pérvec popullit, i cili po e vuan né kurriz kété sistem drejtésie ¢cdo dité, po e vuajné né
kurriz edhe shumé gjyqtaré, prokuroré dhe oficeré té ndershém té kétij vendi, té cilét jané té
detyruar sot té rriné né njé ambient té pisté, kur né fakt punojné nga méngjesi deri né darké me
pérkushtim pér té respektuar Kushtetutén dhe ligjet e kétij vendi.

Kur i dégjoj kolegét e mi té opozités né kété tryezé shumé té respektuar, té krijohet ideja
se sistemi i drejtésisé sot né Shqipéri paska njé pronar dhe ai jané kéta, dhe ne, pjesa tjetér né
anén tjetér té tryezés, paskemi béré apo po tentojmé té béjmé njé draft nén maskén veneciane té
grupit té ekspertéve té pavarur, qé né gjykimin tim, i kané béré nder kétij procesi, dhe duam ta
marrim.

Jo, té nderuar qytetaré shqiptaré, ne nuk duam té jemi pronarét e sistemit té drejtésisé
né Shqipéri as pér 20 vjet, as pér 30 vjet, por nuk mund té pranojmé gé shqiptarét té vuajné njé
magjistraturé té djathté, as nuk jemi pér té vuajtur njé magjistraturé té majté.

Ju, té nderuar qytetaré shqiptaré, meritoni njé magjistraturé, si¢ e ka pércaktuar

Kushtetuta dhe ligjet e kétij vendi dhe pér kété jemi ne sot kétu dhe po ta lexoni draftin e punuar

nga ky grup ekspertésh, jo me syze té erréta dhe pa paragjykime politike, ashtu si¢ pérpigem dhe
e kam lexuar uné, si ish-prokuror, po ju them se edhe sikur t’ju jepej pér ta shkruar juve kété
draft dhe t’ju thuhej té gjenit nj€ variant, ku politika té keté njé ndikim sa mé minimalist mbi
sistemin e drejtésisé, mé miré se ¢’€sht€ hartuar, nuk mund ta hartonit dhe pér kété jam i bindur.

Meraku gé kam uné, éshté nése do té gjendet konsensusi politik pér ta votuar kété draft,
a do té jemi né gjendje si parlament dhe si njeréz té ligjit, gé ta implementojmé deri né fund kété
draft, sepse ky draft e cliron sistemin e drejtésisé nga kapja politike gé ka sot.

Tani té hyjmé mé konkretisht né terrenin, gé po diskutojmé.

Kolegu Halimi tha: “A keni dégjuar ta kundérshtojmé mekanizmin antikorrupsion, qé€ ka
drafti? Jo, por problemin me korrupsionin ¢ ka geveria, ¢ ka Kryeministri Rama.”

Miré, té nderuar qytetaré shqiptaré, si ka mundési gé problemin me korrupsionin e
paska geveria, e paska Kryeministri, i cili ka dhéné té gjithé mbéshtetjen dhe ka pasur vullnetin
e duhur politik pér kété draft té ndryshimeve kushtetuese?

Atéheré, zoti Halimi kétu meritohet té thuhet njé fjalé e miré edhe pér gevering, edhe
pér Kryeministrin, i cili i jep suport krijimit té kétyre institucioneve antikorrupsion, gé ka ky
draft. Le ta miratojmé dhe té shohim, si do t& sillemi né raport me ligjin.

E dyta, thoté se éshté dakord me procesin e pastértisé sé figurés sé gjyqgtaréve dhe
prokuroréve ose lustracioni karshi pasurisé, lidhjeve me krimin dhe aftésive profesionale, por
thoté se ata qé do ta béjné kété proces, nuk duhet té jené té geverisé, por duhet té jené té PD-sé.

Po ta lexosh draftin, ai ka dhéné njé mekanizém perfekt njé proces transparent, gé nis
me Avokatin e Popullit, vjen né Kuvendin e Shqipérisé pér t’u votuar me 3/5 e votave, por
¢’réndési kané 3/5 apo 2/ 3, sepse ky draft nuk éshté shterues dhe do t€ shkojé né Venecia pér té
marré njé mendim.

Né fund fare, nése Kuvendi nuk vendos brenda 30 ditéve, ditén e 35-t€ Presidenti i
Republikés zgjedh nga lista komisionerét e té dy trupave té Komisionit té Pavarur té
Kualifikimit. As kétu nuk kemi doré ne, sepse ne nuk duam ta kemi né doré drejtésiné. Até duhet
ta kené shqiptarét.

Ajo pér té cilén nuk bihet dakord, thoté kolegu Halimi, &shté organizimi i pushtetit
gjygésor né RSH, sipas draftit t¢ propozuar, sepse kétu vjen njé skemé ,ku geveria dhe
posacérisht, Kryeministri i njé force politike, qé sot né parlamentin shqiptar, partia Qé ai

pérfagéson (PS-ja), ka 65 mandate.

Si mund ta kapé sistemin gjygésor Kryeministri me 65 mandate? Kur né fakt gé 3/5
béjné 84 dhe uné e di gé ky éshté njé numér i ndryshém nga numri 65.

Uné nuk e di si mund té kapet sistemi i drejtésisé, kur Késhilli i Larté Gjyqgésor, gé do té
jeté geveria e gjygésorit, né shumicén vendimmarrése do té jeté me 6 gjyqtaré dhe 5 jogjyqtaré?

Uné nuk e di si mund té kapet shérbimi i prokurorisé sé vendit, kur Késhilli i Larté i
Prokurorisé do té keté 6 prokuroré dhe 5 joprokuroré?

Po ¢’réndési ka kjo? E réndésishme &shté qé ne kemi arritur konsensusin mes
maxhorancés dhe opozités né njé piké dhe kété e thoté edhe Komisioni i Venecias né opinionin e
ndérmjetém: “Klasa politike shqiptare me vullnet té ploté bie dakord qé Shqipéria ka nevojé pér
njé reformé té thellé né sistemin e drejtésisé dhe pérpjekjet e Shqipérisé né kété drejtim, jané pér
t’u lavdéruar.”

Ajo ku ne ndahemi é&shté procedura, si do ta b&mé kété reformé né sistemin e
drejtésis€. Kjo maxhorancé éshté pércaktuar shumé garté né vendimin e Kuvendit: “Jemi pér njé
proces parlamentar té reformés né drejtési”. Duke u dakordésuar me kété vullnet politik,
metodologjia dhe rruga gé kemi zgjedhur, si komision, &shté népérmjet grupit té ekspertéve. Po
té doni i quajini ata té varur, po té doni quajini té pavarur, politika drafton vullnete, por nuk
drafton drafte ligjore dhe ky draft sigurisht, éshté hartuar nga ekspertét dhe kolegét vendas dhe
ndérkombétaré me njé seriozitet, gé i ka hije njé procesi té ndryshimeve kushtetuese, sepse ka
gati 1 vit gé po punohet dhe po kérkojmé té ndryshojmé rregullat kushtetuese té njé pushteti té
pavarur, qé éshté pushteti gjygésor dhe sigurisht, njé proces kaq i zgjatur né kohé, si ky qé kemi
ndjekur si komision, i bén nder kétij procesi.

Kétu dua té vij te kolegu im shumé i respektuar, zoti Bylykbashi. Ai sé bashku me zotin
Halimi thoné, se nuk e diné se ku punuan ekspertét. A ka ndonjé shqiptar, gé e di se ku punuan
ekspertét? Nuk e di.

Uné dua té pyes né ka ndonjé shqiptar, gé e di se ku punuan ekspertét e komisionit té
ligjit pér dekriminalizimin, anétar i té cilit kam gené edhe uné?

Uné e di gé jemi mbledhur nja 2 heré kétu, por shqiptarét e diné dhe duhet ta diné edhe
sot nga goja ime, se ky grup ekspertésh ka zhvilluar vetém gjaté vitit 2015, 42 tryeza konsultimi
dhe bashkébisedimi ditén pér diell, nga méngjesi deri né darké, né ambientet e Kuvendit, né

universitete, né takime me qytetarét dhe me grupet e interesit. Té gjithé i kané paré dhe vetém

39



kéta nuk i shohin, sepse kéta, t€ nderuar gytetaré shqiptaré, quajné konsensus politik dhe
reformé, vetém kur u duhet kétyre.

Le té mé thoné sot kéta, nése vajti ligji “Pér dekriminalizimin” dhe paketa e
ndryshimeve kushtetuese né funksion té Kkétij ligji, pér t&¢ marré opinionin e Komisionit té
Venecias?

Uné nuk e di té keté vajtur. Nuk vajti, sepse kur u duhet kétyre, Kushtetuta ndryshohet
né 4 minuta dhe 38 sekonda.

Kjo éshté arsyeja pér té cilén, uné ndoshta béra njé diskutim pak ndryshe, por pérséri i
géndroj konsensusit politik, sepse Kushtetuta nuk éshté prona joné, por éshté proné e
shqiptaréve. Ajo 1 do ato té€ shkreta 94 vota pér t’u ndryshuar dhe shumé miré qé ata qé e kané
hartuar até Kushtetuté, e kané léné me 94 vota, por ne nuk mundemi, gé pérmes njé té
ashtuquajture “republike t€ ekspertéve”, njerézve té€ ditur dhe njé republike pazaresh politike né
tavoling, pér té béré njé reformé né drejtési, pér té€ prekur njé pushtet kaq delikat pér shqgiptarét,
uné do té isha né anén e republikés sé ekspertéve, sepse té diturin mos e pyet, si puna e té
vuajturit pér té zgjidhur hallin g€ ke, por mendjen duhet t’ia respektosh, sepse nuk mundemi té
shkojmé té ulemi, si¢ ulem uné dhe Oerdi, 10 minuta kétej, 10 minuta andej dhe hajde té
shkojmé t€ ndryshojmé Kushtetutén. Nuk kam folur besoj sot pér t’u mbushur mendjen kolegéve
té mi té nderuar se sa i ditur dhe sa jurist i zoti jam, por kam folur, sepse kam 1 vit gé kam
heshtur, gé ditén kur parlamenti shqgiptar ngriti Komisionin pér Reformén né Drejtési. Kam
heshtur ndoshta dhe kundér déshirés sime, sepse nga natyra jam njeri qé flas vend e pa vend,
studio mé studio. Kam dégjuar budallallége juridike nga mé absurdet. Kam dégjuar paradokse
nga mé té ndryshmet. Po sjell njé shembull. Pér té zgjidhur prefektin e Tiranés duhet té votojé
dhe késhilli bashkiak i Tiranés dhe Késhilli i Ministrave. Kéto argumente juridike kam dégjuar
uné dhe u jané servirur shqiptaréve prej 8 muajsh pér reformén né drejtési.

Ndérkohé, t€ nderuar eksperté, kolegé, cilido té jeté anatemimi q€ mund t’i béhet kétij
grupi ekspertésh pér nevojat politike té dités, sepse kjo éshté lojé pushteti, pér ne éshté reformé
né sistemin e drejtésisé, pér diké tjetér mund té jeté lojé pushteti politik. Uné jam ndier shumé i
lumtur dhe mé vjen miré qé kisha heshtur pér kété reformé, deri natén kur kam dégjuar 4
ekspertét shqiptaré, 4 ish-profesorét e mi. Uné e kam pér nder gé i kam pasur profesorét e mi.
Jam ndier shumé i lumtur dhe krenar pér até shpjegim, pér até mbrojtje té shkélqyer té atij drafti

gé ju keni punuar gé nuk éshté e théné té jeté shterues dhe mé i miri, se prandaj do té shkojmé

dhe né Venecia, pér kété puné jemi mbledhur. Dhe pasi té vijé mendimi i Komisionit té Venecias
me opinionin final do té ulemi prapé gjithé ditén me Oerdin, me Gentin, me Fatmirin, me
Eduardin, se pér kété puné jemi. Po nuk e bémé nuk do ta béjé njeri tjetér. Por ama uné jam ndier
shumé miré, sepse dhe ju jeni bashké me ekspertét ndérkombétaré, jeni po aq shqiptaré sa ne, po
aq dashamirés sa ne, sepse né fund té fundit té gjithé punojmé pér njé géllim. Té béjmé njé
sistem drejtésie té pavarur, té pandikuar nga politika, ku té béhet drejtési dhe jo té blihet drejtési,
pse jo t’i hapim rrugén kétij vendi pas 25 vjeté€sh tranzicion. Té b&hemi pjes€é e Bashkimit
Europian dhe e popujve té tjeré té qytetéruar té Europés dhe mé gjeré.

Ndaj, kérkoj mirékuptimin e té gjithéve. Ju ftoj gé kur té dalim nga kjo sallé dhe ta
pércjellim draftin né Komisionin e Venecias, pérvec draftit té ekspertéve gé e kemi mbi tavoliné
dhe gé do ta pércjellim andej, t’i marrim t€ gjitha opinionet, dhe pse jo edhe draftin qé keni ju.
Ta lexojmé mé me getési gé kur té kthehet drafti nga Komisioni i Venecias té kemi njé bazé
solide pér té filluar njé debat profesional dhe teknik pér té gjetur zgjidhjen mé té miré té
mundshme. Por nése do té ndryshohet Kushtetuta pér té pasur njé reformé né drejtési ose jo kjo
éshté céshtje e vullnetit térésisht politik dhe éshté miré ta diné shqiptarét. Do ta b&mé reformén
né drejtési apo nuk do e béjmé, do té rrimé me kété sistem, apo do té béjmé pérpjekje pér té
pasur njé sistem tjetér? Por ne si maxhorancé dhe si Parti Socialiste nuk e kemi merakun ta kemi
drejtésiné tonén. Drejtésia u takon shqiptaréve dhe ne si politikané votohemi ¢do 4 vjet. Nuk u
pélgejmé ne si geveri, pas 2 vjetésh kané mundésiné me voté té liré, voté té cilén né fakt me
ligjiin “Pér dekriminalizimin” un€ dhe Oerdi ua mohuam t&€ drejtén e votés njé pjese té
shqiptaréve si ne, pér até po e vuajné dénimin ata, se késhtu éshté rregulli, ne votohemi ¢do 4
vjet, nuk i pélgen Ulsi, vjen tjetri, por pér pushtetin gjyqgésor shqiptarét nuk e kané luksin gé ta
votojné ¢do 4 vjet.

Ndaj meraku yné &shté ky. T u japim shqiptaréve até qé kérkojné€ né€ 25 vjet. T¢€ tjerat
pastaj se kush ishte né "97-n, se kush ishte deri né "98-n, se kush ishte deri né 2005-n, se kush
ishte deri mé 1 janar té 2015-s, pér shqiptarét éshté njé kohé gé e kané hedhur mbrapa, njé
vuajtje qé e kané 1éné mbrapa dhe duhet té shohin pérpara.

Faleminderit!

Fatmir Xhafaj - Faleminderit!

Fjalén e ka zoti Ristani.

Arben Ristani — Uné do té mundohem té flas shumé shkurt gé té mos ju lodh, se dhe
problemet dolén. Problemi éshté se retorika e pérfagésuesve té pushtetit né raport me
konsensusin éshté shumé i miré. Ndérkohé nga ana tjetér Kryeministri flet pér pazare. Ajo gé uné
mendoj éshté se né kété komision ne nuk béjmé dot as konsensus, as pazare. Uné bashkohem me
ato gé tha kolegu Halimi, ose kolegu Strazimiri sé fundi, gé ky komision éshté né raportet e njé
postieri, korrieri, apo zyre protokolli. Bén raportin grupi i ekspertéve té maxhorancés, vjen te ne,
vjen kjo letra nga kryetari qé thoté t’ia pércjellim Komisionit t&¢ Venecias dhe ne ia pércjellim.
Nuk ka asnjé diskutim pér nenet konkrete, asnjé diskutim pér zgjidhje konkrete. Eshté njé
retoriké nga fillimi né fund dhe késhtu nuk béjmé dot as konsensus as pazare. Nuk bé&jmé dot
asgjé.

Késhtu gé e vetmja mundési gé kemi éshté té themi té paktén 2-3 fjalé t€ mengura, t’i
zgjedhim gé dhe ata gé na dégjojné té kuptojné se cfaré po ndodh. Duam té b&jmé reformé né
drejtési. Eshté e nevojshme, éshté e domosdoshme, éshté e mirépritur. Shpresoj té jeté dhe
historike, por nuk ma merr mendja se do té jeté. Cilat jané problemet gé kemi pérpara? Duam njé
sistem drejtésie qé té mos jeté i korruptuar. Duam njé sistem drejtésie gé jo vetém té mos jeté i
korruptuar, por dhe té na ndihmojé qé té luftojmé korrupsionin né shogériné shqgiptare. Duam njé
sistem drejtésie gé té mos veprojé si korporaté qé té mbrohet nga pushtetet e tjera dhe sigurisht
duam njé sistem drejtésie t€ mos jeté i kapur nga politika. Ajo gé uné gjykoj éshté se kapja nga
politika é&shté njé problem kyc. Né rast se sistemi kapet politikisht, rrjedhin veté pastaj dhe
korporativizmi dhe korrupsioni, qofté brenda, qofté pamundésia e sistemit pér ta luftuar
korrupsionin jashté. Qé kétu rrjedh e gjitha, sepse kapja politike cenon njé nga shtyllat e sistemit
demokratik gé ne duam té ndértojmé, gé éshté ndarja e pushteteve. Nuk mund té ndértojmé njé
sistem demokratik pa ndarje pushtetesh. Kapja politike cenon ndarjen e pushteteve. Prandaj nga
kjo rrjedhin té gjitha té tjerat. Prandaj dhe ne e kemi mé té lehté té themi gé nuk kemi asnjé
vérejtje, pér sa i pérket ményrés se si do ta luftojmé korrupsionin brenda radhéve té gjygésorit.

Nuk kemi asnjé vérejtje pér mekanizmat gé jané zgjedhur né kété paketé, se si gjygésori
do té luftojé korrupsionin né shogéri. Nuk kemi asnjé vérejtje pér mekanizmat gé jané zgjedhur
pér té luftuar korporativizmin. Por ményra dhe mekanizmat jané faktoré kycé gé do té zgjedhim
pér té luftuar kapjen politike. A e kemi sot té kapur sistemin? Sigurisht gé e kemi. Té dénosh
viktimén dhe té lirosh deputetin me dy kobure gé shkon né komisariatin e policisé dhe pérdor

kobure kundér njerézve té pambrojtur, éshté absolutisht kapje politike e sistemit. Té nxjerrésh té

pafajshém deputetét e maxhorancés gé rrahin me grushte deputetét e opozités né korridoret e
Kuvendit dhe té dénosh deputetét e opozités, sepse thoné mendimin e tyre kundér Kryeministrit
éshté absolutisht sistem i kapur. Sigurisht gé e kemi té kapur sistemin.

Por a kapen dhe ekspertét? Sigurisht gé kapen dhe ekspertét. Uné kam shumé
konsideraté pér cilésité profesionale té ekspertéve, por té sjellésh kété letér gé na sollén sot si
gabim né pérkthim, Kjo éshté té tallesh me veten dhe té tentosh té tallésh edhe komisionin. Nuk
éshté gabim né pérkthim, por éshté koncept ndryshe, e pérpunuar mbi bazén dhe té vérejtjeve qé
ndoshta té gjithé e kemi marré gé sot, vérejtjet e kryetarit té Gjykatés sé Krimeve té Rénda té
Shkallés sé Paré. Kané béré vérejtje ata. Na ka ardhur gé né méngjes njoftimi pér vérejtjet e tyre.
Dhe mbasi marrin vérejtjet e tyre rikonceptohet dispozita. Sigurisht éshté e drejté ta
rikonceptojné. Shumé miré béjné gé e rikonceptojné, por té mos na e sjellin tani si gabim né
pérkthim. Kjo éshté té tallesh. Me ké tallesh? T’ia jap pastaj medias kur té dalim dhe t’ia japim
dhe publikut dhe té thoné nése éshté gabim ose jo né pérkthim. Késhtu kapesh, se kthehesh né
ushtar pastaj, né qofté se do té shkosh sipas interesave té atij qé té jep urdhér.

E mira do té ishte gé pasi erdhi konkluzioni i Komisionit t&¢ Venecias ne ta kishim
shqyrtuar, t’ju kishim caktuar detyrat e ekspertéve. Mbasi té€ vinin materialet, t’1 kishim diskutuar
me njéri-tjetrin. Detyra joné éshté t’i japim parlamentit njé produkt. Ne do t&€ shohim njé draft,
njé projektligj gé do té shtrohet pér votim né parlament. Kjo éshté detyra joné. Ta b&jmé ne me
ndihmén e ekspertéve, por pasi té japim ne detyrat. Erdhi materiali nga Komisioni i VVenecias, a
u mblodhém ne? Jo. Ju e dini se opinioni i prokuroréve ka pasur vérejtje té genésishme ndaj
produktit gé kané nxjerré ekspertét. Po késhtu edhe gjykatat. Dhe Gjykata e Krimeve té Rénda
sot merr materialin gé doli. Kjo tregon se kané pasur té drejté se menjéheré u ndryshua. Pra,
éshté vértet njé gjé gé duhet ta shohim me kujdes. Nuk e béni dot historiken me nxitime, me
vrap, né rast se vértet doni té béni njé gjé historike.

Kolegu Bylykbashi tha se do té kércasé ky material gé po punoni, apo ky sistem qgé doni
té miratoni pas 5 ose 10 vjetésh. Vértet mund té kércasé, por deri atéheré Rama i ka realizuar
géllimet e veta dhe puné e madhe se kércet. Por ne nuk duhet té shkojmé me kété lloj logjike. Né
rast se duam té nxjerrim njé produkt té miré, vazhdojmé me kété mendim gé keni pér
konsensusin e bisedojmé. Halli yné éshté vetém ky, pra, kapja politike. Té gjejmé njé formulé gé
t€ mos e kapé sistemin zoti Rama sot, as zoti Basha nesér. Ka mundési qé t’i gjejmé formulat.

Nuk ka nevojé té shpikim tani. Drejtésia ka 2 mijé vjet qé shkruhet dhe pérpunohet. | kané théné

té tjerét para nesh té gjitha. Nuk do t’i shpikim ne. Ka mekanizma g€ ta realizojmé, ta b&jmé té
mundur gé té mos kapet politikisht sistemi. Ose ta zvogélojmé té paktén né minimum. Kemi
mundési ta bisedojmé. Kaq éshté e gjitha dhe e gjejmé konsensusin, edhe zoti Majko, se e
dégjova dhe nga Kryeministri derén e referendumit. Nuk shkoni dot me referendum me kéto
kushte, me kété ligj qé éshté. Né rast se keni ndér mend té béni dhe njé listé té re pér
referendumin dhe pastaj té shkoni né referendum, kjo &shté tjetér histori. Mjaft t’ju themi njé gjé,
qé referendumi té fitojé, do jo mé pak se 1/3-n e zgjedhésve né listé gé té votojné pro alternativés
sé referendumit. Q& do té thoté 3 milioné e 300 mijé zgjedhés né listé qé do té thoté jo mé pak se
1 milion vota pro gé té fitojé referendumi. Dhe kjo duhet té jeté 50 plus 1 e pjesémarrjes gé do té
thoté se duhet té marrin pjesé jo mé pak se 2 milion e ca njeréz. Ju e dini se né zgjedhjet tona na
marrin pjesé 1 milion e gjysmé njeréz. Késhtu qé kéto ideté, jo referendum, jo ashtu, jo késhtu
jané maskime té ballos me maska qé doni té béni akoma. Jemi kétu ku jemi. Té jemi té singerté
té né até qé b&imé. Kemi vullnetin t’i japim kétij vendi njé produkt t€ miré. E kemi 2/3-n té
gatshme, sepse thamé se pér sa u pérket mekanizmave antikorrupsion, antikorporativizém etj
jemi né rregull. Kemi njé problem. Q& éshté moskapja e politikés. E gjejmé mekanizmin pér ta
béré. Faleminderit!

Fatmir Xhafaj - Faleminderit!

Nuk ka diskutime té tjera, por me sa shoh zoti Halimi do té béjé njé ndérhyrje.

Eduard Halimi — Dua té bé&j njé ndérhyrje né pérfundim té diskutimeve né emér té
opozités.

Né fakt kétu disa deputeté té maxhorancés u ankuan se thané gé nuk na kané léné té
dalim né€ televizor, t’u drejtohemi qytetaréve, ndaj po drejtohemi sot. N& fakt kjo nxjerr pikérisht
kété gjé. Cfaré nxjerr? Nxjerr qé ka pasur njé urdhér politik. Eshté e vérteté. Né studio kemi
shkuar ne dhe kétu jané mediat, moderatorét studiove thoné se pérfagésuesit e Partisé Socialiste
nuk vijné népér emisione. Ne kemi shkuar vetém, kjo éshté e vérteta. Sepse reforma né drejtési,
drafti, gjithcka, procesi duhet té jeté transparent dhe qytetarét duhet ta diné kété gjé. | kemi
kérkuar ne, ja ku éshté zoti Devilla, se me sa ngulm kam kérkuar uné zhvillimin e tryezave té
rrumbullakéta gé i ka béré dhe e kam pérshéndetur.

Pra, procesi duhet té ishte transparent, ndaj dhe ne né drejtim té kétij procesi ne kemi
dalé. Por ama ju jeni fshehur pas maskave. Pra, thoni sa miré gé dolén ekspertét se i dégjuam

atje. Pra, fshihemi pas ekspertéve dhe kjo éshté maské, nuk shkon, ju nxjerr gé gjithcka éshté

béré sipas urdhrit politik. E marrim draftin, jua japim kétyre ekspertéve, na i sjellin ata, e nxjerrin
dhe pastaj pérséri sot mbrohemi pas ekspertéve.

Pértej késaj sot do té ishte racionale gé ne té uleshim dhe té bénim njé draft sipas
Komisionit té Venecias, konsensus sipas Komisionit té VVenecias duhet té ishte baza. Cfaré thoté
Venecia? Venecia thoté pér shembull gé nuk duhet té ndérpriten mandatet e disa institucioneve.
Por cili ishte argumenti gé na u tha kétu nga zoti Majko? Ai tha se ne ndérpremé mandatet e disa
deputetéve. E nisém nga vetja, tha ai. Si mund té krahasosh mandatet e prokuroréve me mandatet
e trafikantéve té prostitutave té drogés, té cilét u ndérprené pér shkak té dekriminalizimit? Mund
té krahasosh kétu vetém me alibin€ pér t’1 ikur Venecias se megenése ndérpremé mandatin e njé
trafikanti prostitutash, e njé vrasési tjetér, e njé trafikanti dhe njé hajduti ordiner né parlament,
meqgenése e béné pér kéta do ta béjné dhe pér prokurorin. Kjo ikje éshté e turpshme. Nuk duhet ta
kishte théné nj€ gjé t& tillé. Nuk mund t’i iké€sh dot rekomandimit t€ Venecias me kété arsyetim,
se nuk i iket, té nxjerr keqg.

Ndaj dhe duhet t’i rrimé Venecias. Po t’i rrimé Venecias jemi t€ gjithé t€ singerté me
qytetarét dhe tregojmé qéllimin e miré. Por né qofté se i ikim Komisionit té Venecias me kété
argument, megenése larguam trafikantét dhe tutorét e prostitutave né parlament, hajde té
largojmé dhe té ndérpresim mandatet, kjo e nxjerr keg. Uné késhtu e shoh. Do té ishte e
mundshme dhe njé heré. Uné nuk e mora pélgimin nga kryetari, por mora pérgjigjen nga
maxhoranca gé té kishim njé draft. Drafti gé paragesin ekspertét sot éshté njé draft i njéanshém.
Kjo nuk ka dyshime té gjithé e dimé. Nuk éshté njé draft i cili té ishte bashké me eksperté té
opozités. Drafti éshté i hartuar né ményré jotransparente. E dimé, éshté i qgarté, i njohur
publikisht gé nuk éshté béré transparent. Drafti nuk bazohet né konsensus té ploté. Kjo éshté e
garté dhe besoj se jemi té garté té gjithé. Drafti nuk bazohet né konsensus, sipas Komisionit té
Venecias.

Ndaj dhe ne kemi Vérejtjet tona, té cilat kané gené pjesé e diskutimeve té sotme té té
gjithé kolegéve dhe gé kané té béjné vetém me shqgetésimet e ngritura pér skemén né ményrén se
si kérkohet té ndértohet njé skemé e re dhe si kérkohet té€ mbipopullohet e gjitha kjo skemé e cila
con né até rekomandim, rekomandimin 55 t& Komisionit t€ Venecias qé éshté kapja. Se pér ato
céshtje gé i shohim ne, gé maxhorancés nuk i pélgejné né kété draft, thoné se ka njé opsion tjetér.
Ta pyesim dhe njé heré Komisionin e Venecias se mos ndoshta ndérron mendje. Mos ndoshta

mos e ka pasur me 3/5-tat dhe 2/3-tat? Po ai nuk e ndérron mendjen. Pér ato pjesé gé kané té

45



béjné me céshtje gé nuk i pélgejné maxhorancés, gé nuk duan té lexojné, nuk i kané réné né
ballé pér hir té sé vértetés. Kétu thoné gé ka dhe njé opsion tjetér. Hajde ta pyesim dhe njé heré
Komisionin e Venecias se ndoshta ndérron mendje. Kjo nuk shkon. Cfaré themi ne? Ne themi té
kemi njé konsensus sipas Venecias dhe jo pazare. Se ju e dini gé nuk i kishit né zgjedhjet e 23
gershorit 84 vota, por kishit 83 vota. As 88 vota nuk i kishit. Cfaré bété? Bété pazar. Pér cfaré ju
duhej ky pazar juve? Cfaré i kushtoi ky pazar Ramés pér té bleré deputeté lart e poshté? | duhej
pér té ardhur né kété dité sot. Pra, népérmjet votave té blera né parlament, t& krijonte njé
supermaxhorancé sot dhe t’u thoshte: “Prit se uné kam votat”. Atéheré, kjo maxhorancé ka
pazarin, té cilin nuk e kishte. Merrni dhe lexoni rezultatin e 23 gershorit! I kishit? Jo, nuk i kishit.
Pa folur mé pas pér deputetét me rekorde kriminale e me radhé, gjé qé e trajtuan kolegét, por nuk
i kishit dhe e bété me pazar. Votat i keni me pazar. Ndaj pér té ikur nga ky pazar, duhet té
shkojmé te standardi, i cili éshté Venecia. Standardi g€ thoté Venecia €shté: “Kur ke 71, duhet qé
emérimet t€ béhen me mé shumé se 71, me 84 vota. Kur ke 84 vota, duhet t’1 bésh me 94 vota”.
Kété thoté Venecia, pér t’1 ikur kétij pazarit q€ €shté sot parlamenti, por edhe njé mundésie pér té
béré pazar sérish nesér. Ne kétu kemi kaluar shumé pazare dhe e dimé sesi luajné dhe blihen
deputetét.

Pra, pér t’u ikur kétyre pazareve, duhet té shkojmé te standardi i Venecias dhe, né gofté
se ikim nga kétu, shkojmé prapé te pazaret. Ky éshté konsensusi?

Né fund té fjalés sime, duke pasur parasysh se nuk ka njé konsensus, sipas Venecias, qé
té kemi njé draft unik pér t’ia ofruar asaj, ekspertét e opozités do té paragesin brenda dités sé
héné té gjitha vérejtjet gé ata kané, té cilat dolén sot nga diskutimet e kolegéve. Pra, ditén e héné
do t’ia paragesim komisionit dhe Kryetarit t¢ Kuvendit né€ ményré qé t’i dérgohen Komisionit té
Venecias sé bashku me draftin e njéanshém té hartuar nga ekspertét tuaj.

Procedurialisht, né fund t€ projektvendimit t€ paraqitur pér t’u miratuar, pas pikés 1 té
shtohet edhe njé piké tjetér 2, e cila t’i parages€¢ Komisionit t€ Venecias edhe opinionin e
opozités, qé do té depozitohet brenda dités sé héné né orarin zyrtar. Faleminderit!

Fatmir Xhafaj — Faleminderit!

Besoj se nuk ka diskutime té tjera.

Né cilésiné e anétarit dhe té drejtuesit té kétij komisioni mé takon té jap disa konsiderata

né lidhje me ¢éshtjet gé po diskutojmé, si edhe pér até se ¢faré do té vendosim.

Sé pari, mé duhet té them se kam njé vlerésim pozitiv né térési pér debatin e sotém.
Déshiroj t’1 falénderoj té gjithé kolegét si ata né€ t€ majtén time, ashtu edhe ata né t€ djathté, pér
debatin e moderuar dhe konstruktiv gé u zhvillua.

Dy gjéra jané té dallueshme né pérmbledhjen e kétij debati.

Sé pari, té gjithé ne biem dakord dhe shprehim vullnetin e té gjitha forcave politike gé
pérfagésojmé, vullnetin toné si ligjvénés se reforma né drejtési éshté themelore pér procesin e
integrimit, por mbi té gjitha pér demokraciné né Shqipéri, pér shtetin e sé drejtés dhe pér
qytetarét e Shqipérisé. Kjo éshté shumé e réndésishme.

Sé dyti, biem dakord me ¢faré u kuptua, projekti i paragitur, éshté njé projekt qé ka njé
bazament té shéndetshém, me té cilin té gjithé ndajmé shumé pika té pérbashkéta, por me
rezervén se kemi edhe kéndvéshtrime té ndryshme pér ¢éshtje té vecanta té trajtuara nga ky
projekt nga piképamja e leximit gé u éshté béré rekomandimeve té Komisionit té Venecias, kétij
institucioni prestigjioz, té cilit iu drejtuam pér té marré vlerésimet, sugjerimet dhe rekomandimet
pérkatése, théné pak mé shkurt pér té béré arbitrin né kéto rrethana.

Té dyja kéto, qofté vullneti, qofté pikat e médha té pérbashkéta, jané njé bazament
shumé i réndésishém me té cilin ne do t¢ mund té vazhdojmé njé dialog pér té gjetur njé
konsensus shumé mé té gjeré sesa ky gé kemi sot. Eshté shumé pozitiv fakti qé opozita, ashtu sic

i kuptova uné, besoj se i kam kuptuar drejt, kishte tre ¢éshtje themelore, té cilat i tha kolegu

Halimi.

E para, ka té béjé me luftén kundér korrupsionit brenda sistemit.

E dyta, me eficencén dhe pérgjegjshmériné e sistemit né raport me dukurité korruptive
né shoqéri.

E treta, me ¢éshtjen e kapjes politike té sistemit.

Dy ¢éshtjet e para, né vlerésimin edhe té kolegéve té opozités, jané trajtuar dhe kané
mirékuptim pérgjithésisht pér zgjidhjet gé jané dhéné kétu né projekt. Natyrisht, kemi
kéndvéshtrime té ndryshme pér disa aspekte dhe pér ményrén sesi e shohim ¢éshtjen e treté, por
mendoj se éshté njé hap para i réndésishém fakti gé vullneti éshté i pérbashkét. Shumé zgjidhje
jané té dakordésuara dhe kané mbéshtetje, pra mbetet gé t€ kemi zgjidhje edhe pér c¢éshtjet e
tjera, jo ndarjet, por kéndvéshtrimet e ndryshme, me aqg sa uné kuptova. Ne mund té gjejmé njé
emérues té pérbashkét, sepse éshté i domosdoshém pér té pasur mbéshtetje parlamentare té

projektit, si dhe pér té pasur mbéshtetje politike dhe institucionale. Ky projekt gé né thelb éshté i

réndésishém dhe ka té béjé me njé nga reformat mé t€ médha gé ka kaluar ky vend né kéta 25
vjet, ka té béjé me njé reformé qé prek njé pushtet té réndésishém, si¢ éshté pushteti i drejtésisé;
ka té béjé me njé reformé gé, para se té jeté njé parakusht pér té hyré né BE, éshté njé kusht qé
ka té béjé me funksionimin e demokracisé dhe shtetit té sé drejtés né Shqipéri, éshté njé detyrim,
éshté njé borxh i madh gé ne ua kemi qytetaréve té kétij vendi, té cilét meritojné té kené njé
drejtési té pavarur, t& ndershme dhe profesionale, njé drejtési qé t’i gjykojé ata né ményré té
barabarté, njé drejtési qé té gjykojé né ményré té drejté né respekt té Kushtetutés dhe té ligjit, si
zyrtarin, ashtu edhe gytetarin, si politikanin e larté, ashtu edhe njeriun e thjeshté.

Kjo éshté njé domosdoshméri me té cilén ne duhet té pérballemi. Projekti u ka dhéné
zgjidhje shumé c¢éshtjeve, gé do ta bénin kété drejtési shumé mé funksionale. U shtrua kétu njé
céshtje gé ka té bé&jé me procesin. Po pse kjo éshté rruga? Zotérinj, duhet té jemi té qarté pér kété
gjé gé né nisje, qé né gjenezé té kétij procesi, sepse ai ka nisur si njé proces i mbéshtetur fort né
ekspertizé, né até vendase dhe ndérkombétare. E kemi pérshéndetur sé bashku nevojén e
ekspertizés sé Bashkimit Europian, nevojén e ekspertizés sé Shteteve té Bashkuara t& Amerikés.
Sot ne po shohim produktin e késaj ekspertize, po shohim njé projekt gé éshté brenda
standardeve mé té mira europiane dhe mé gjeré té késaj fushe. Pse éshté konceptuar si i tillé?
Dakord, mé gjeni njé ligj qé béhet né parlament, qé diskutohet, votohet, qé ulemi dhe e b&jmé ne
dhe po ne e diskutojmé dhe e votojmé. Té gjitha ligjet né kété parlament i béjné ekspertét, si
eksperti i geverisé apo eksperti i parlamentit, kur ka iniciativa parlamentare, dhe politika ulet dhe
diskuton pér té pasur vullnetet pérkatése pér pérmbajtjen, pér substancén e projektit, jo mé kur
béhet fjalé pér Kushtetutén, jo mé kur béhet fjalé pér njé reformé té kétyre pérmasave né lidhje
me ndryshimet thelbésore té Kushtetutés, si dhe ndryshimin e gati rreth 30 ligjeve té ndryshme,
té cilat do ta shogérojné até pér ta béré té zbatueshme. Si mund té béhet pa eksperté dhe pa
ekspertizé? Ku jané ekspertét dhe ku éshté politika? Eshté njé céshtje gé diskutohet dhe éshté e
drejté. Ne kemi nisur njé proces ku ekspertiza ka béré njé analizé dhe mbi até éshté ndértuar njé
strategji. Mbi analizén dhe strategjiné ka filluar njé projekt kushtetues i bashkéshogéruar me disa
projekte té tjera amendimesh ligjore. Né njé moment té caktuar ne té gjithé thamé: “Prit, se
pérvec ekspertizés qé kemi futur brenda né grupin e madh té ekspertéve, ne kemi nevojé edhe pér
nj€ ekspertizé tjetér, e cila na ka asistuar né bérjen e Kushtetutés, pér Komisionin e Venecias”.

Atéheré, produkti me shumé té drejté, u gjykua qé t’i kalohej Komisionit t& Venecias.

Komisioni i Venecias, me njé dashamirési té jashtézakonshme, e shqyrtoi né njé kohé jo
té zakonshme pér procedurat se si operon dhe solli njé dokument paraprak me vlerésimet dhe
rekomandimet pérkatése. Ne themi se ky dokument e mbéshtet dhe e vleréson produktin gé
kishin béré ekspertét. Natyrisht ka gjéra gqé duhen riparé, gjé gé éshté pranuar edhe nga veté
ekspertét né pérfundim té procesit té konsultimeve né njé dalje publike té zotit Kraja. Pér kété
arsye e cuam né Venecia. Kur erdhén rekomandimet pérkatése, ishte detyrimi i atyre qé e
kérkuan két€ mendim qé t€ bénin reflektimet e nevojshme. Tani €shté momenti pér t’ua rikthyer
atyre q€ béné rekomandimet dhe pér t’u théné nése i kemi kuptuar drejt kéto qé na keni théné ju.
A ka gjéra qé shkojné né té njéjtén logjiké, né té njéjtén arsyetim dhe me té njéjtin standard qé ju
keni parashikuar kétu? Nése ata do t&€ thoné: “Po, kéto jané”, uné besoj se puna e ekspertéve
éshté e pérfunduar. Por nése ata do té thoné: “Jo késhtu, kété nuk e keni kuptuar drejt dhe do té
duhej qé ta kuptonit késhtu”, pa dyshim do t€ reflektohet nga opinioni i tyre final né zgjidhjen
finale té ekspertéve.

Do té mé pyesin: ku éshté dialogu politik kétu?

E para, gjithé kjo gé ne béjmé pa dyshim gé éshté dialog politik, i cili formalizohet, por
do t€ vij€ njé¢ moment g€, pasi t€ kemi njé projekt n€ tavoling, do t€ thuhet: “Pér ne standardi
éshté ky dhe brenda kétij standardi”, kété e thoté edhe sot Venecia pér disa zgjidhje “u mbetet
autoriteteve vendase pér t€ vendosur”. Edhe kjo edhe ajo jané té pranueshme dhe kété le ta
vendosin autoritetet shqiptare, le ta vendosé ligjvénési shqgiptar. Kétu do té fillojé njé diskutim,
pra né fazén e treté, i késaj tavoline, qé éshté njé tavoliné thellésisht politike, duke gjykuar
brenda atyre gé na kané théné, se nuk e ndryshojmé dot se éshté standard ndérkombétar dhe ne
kemi réné dakord pér ta respektuar kété standard. Kjo éshté dicka shumé pozitive dhe ne nuk do
ta prekim. Na kané théné: “Shiheni se kjo ka nevojé, mund té jeté edhe pér ne kétu si standard,
por mbetet né vullnetin tuaj.” Ne do ta diskutojmé dhe do t€ vendosim mé pas pér t’ia guar
parlamentit shqiptar. Pa dyshim, besoj uné, duke gjetur zgjidhjen mé té miré té mundshme dhe
kjo si rrjedhojé e njé dialogu politik né bashképunim pérséri me ekspertét pér zgjidhjet teknike,
duke na cuar né até q€ quhet “zgjidhje konsensuale”. Kjo dallon nga ti até€ dhe uné kété, por nga
ajo gé mbéshtetet né zgjidhjen racionale kushtetuese, ligjore dhe té argumentuar. Kjo éshté
diferenca dhe ne kété po kérkojmé té bé&jmé né kété proces.

Uné mendoj se kemi béré miré gé kemi menduar pér ta béré né kété proces, por dua té

jem i hapur. Ka gjéra, té cilat jané té diskutueshme dhe nuk béj ndonjé herezi po té them se ka

disa gjéra gé mund té ishin ndryshe, kjo éshté mése e arsyeshme dhe normale té kesh njé
kéndvéshtrim tjetér, sepse secili nga ne, gé éshté né kété tavoliné dhe jashté késaj tavoline, mund
té keté zgjidhje té caktuara dhe kjo éshté mé se e pranueshme, éshté e logjikshme. Kété do té
diskutojmé, kété do té debatojmé edhe né vijim.

Dua té ndalem te njé c¢éshtje, té cilén ju u munduat ta trajtonit gjeré e gjaté, si dhe
mendoni se kjo éshté pikérisht ajo gé na ndan thellésisht. Ju folét pér njé tentativé té Partisé
Socialiste, té Kryeministrit Rama pér té kapur drejtésiné.

Zotérinj, sapo jua tha kolegu g€ ishte né€ kété tavolin€: “Ju jeni 62 apo 65 vet€, numri
nuk ka réndési, por si mund ta kapé nj€ forcé€ politike q€ ka 62 mandate shifrén 84?”. Jemi duke
folur pér numrin 84 dhe ne kemi vetém 62. Megé numri 84 quhet pazar, pse nuk éshté edhe
numri 94 pazar, sipas késaj logjike? Cfaré kemi sot ne? Ne sot kemi njé gjé qé éshté paradoksale.
Dyshemeja pér té votuar njé gjyqtar té Gjykatés sé Larté dhe té Gjykatés Kushtetuese, si dhe
gjithé sistemin e drejtésisé éshté 36 vota.

(Ndérhyrje pa mikrofon.)

Njé sekondé. Cfaré kérkon projekti?

E para, njé pjesé e miré e tyre t8 mos hyjné fare né aulén parlamentare pér
vendimmarrje dhe kjo éshté dicka e madhe, éshté hap i jashtézakonshém pérpara, por edhe ata gé
do té hyjné pér njé vendimmarrje né respekt té balancés dhe kontrollit ndérmjet pushteteve té
votohen me 84 vota. Shikoni se ¢faré ndryshimi! Eshté hequr njé pjesé e madhe e institucioneve
té drejtésisé gé nuk do té kalojné mé nga pérzgjedhja, kontrolli dhe votimi politik. Ata pak gé do
t€ mbeten, do t’i nénshtrohen jo mé njé dyshemeje me 36 vota, por njé kuorumi me 84 vota dhe
ky éshté njé hap i madh pérpara dhe i jashtézakonshém me até qé ishte. Me kaq e laté. T’1
thérrasim edhe pak kujtesés. Ne gé jemi pérballé né kété tavoling, né vitin 2012 kemi sjell né
kété sallé njé projekt. A e dini se cili ishte thelbi i atij projekti? Ai projekt, té cilin ne e sollém
kur ishim né opozité, parashikonte sé paku 1/3, pérjashto Vetting-un, té cilin nuk e kishim né ato
momente, por edhe si koncept pér té gené i singerté, e kétyre ndryshimeve. Njé nga kérkesat
themelore té atij projekti, pér té cilin uné kam gené bashkautor i iniciativés, parashikonte votimin
me 3/5. Gjyqi 1 atij projekti Eshté béré né kété sall€é, duke na théné se “jeni t&€ marr€, po kérkoni
85-s, kérkoni ta bllokoni, kérkoni ta kapni, kérkoni g€ ta béni pazar politik” e té tjera. Ne numrin

85 kérkuam dhe na u quajt herezi politike. Pse e bémé ne até, sepse ishim né opozité? Ne e bémé

né ményré gé edhe ju, edhe ne kur té ishim né opozité té gjenim njé konsensus sa mé té gjeré
mundésisht. Ndérsa sot na thuhet 94,

Pra, 94 deri vitin gé vjen, pas kétij viti g¢ mund té ndryshojé, té shohim sesi do ta
béjmé. Pra, logjika juaj, kur i keni 84 vota duhet béré 94 vota, kur ju i keni 71 vota duhet béré 84
vota. Po pérse Kushtetuté sezonale do té jeté kjo, Kushtetuté pér veré dhe Kushtetuté pér dimér?
Ka njé koherencé. Presidenti i Republikés do té zgjidhet, kété e kemi béré bashkérisht, uné jam
kétu, pér fat t&¢ miré, nuk kam gené mbéshtetés i késaj, megjithaté kjo nuk do té thoté gjé, kam
gené né até parlament dhe pjesé e mékatit jam. Pra, e bémé nga 84 vota né 71 vota pér
Presidentin e Republikés. Cfaré do té béjmé tani? Njé noter qé té shkojé né Késhillin e Larté
Gjygeésor duhet té marré 84 vota, ndérsa gé té zgjidhet njé President duhet té marré 71 vota. Kjo
nuk bén sens. A keni té drejté ju né shqetésimin se mund té ndodhé ky fenomen? Po. Ky éshté
ndryshimi midis meje dhe teje, zotéri, kétu. Uné e pranoj, ka dicka gé duhet rregulluar, por
logjika gé té keté dy Kushtetuta, logjika gé pér institucione té ndryshme té keté kuorume té
ndryshme, kjo nuk mé bén sens. A kam uné njé zgjidhje? Jo, nuk e kam njé zgjidhje sesi me 3/5
apo me 71 mbase, t’i votojmé né parlament, por g€ t€ mos kené mundési pér t’u kapur. A keni
njé zgjidhje?

Na éshté théné se do té sillni disa propozime. Uné kam gené sé bashku me zotin
Bylykbashi né njé tavoling, ku kemi gené té ftuar, dhe né praniné e dy njerézve shumé té
respektuar, t¢ nderuar dhe me njé kontribut té jashtézakonshém né procesin e reformés né
drejtési, té ambasadorit té Shteteve té Bashkuara té Amerikés, zotit Donald Lu dhe té
ambasadores sé Bashkimit Europian, zonjén Romana Blautin, né pritje té njé zgjidhjeje, na ishte
théné njé variant 3/5-at plus. Sot e késaj dite ne ende nuk kemi njé propozim konkret 2/3-at ose
rashé e vdiga. Mund té keté edhe 71, por nuk e kap, mund té keté edhe 3/5-at, po prapé nuk e
kap. Ju nuk béni gjé tjetér vec¢se ngrini dhe ulni shembullin e Hungarise.

Kolegé té dashur,

Lexojeni miré rastin e Hungarisé! Merreni opinionin e Venecias té Hungarisé dhe
lexojeni! A e dini pse éshté kritikuar né até rast Hungaria? Pse maxhoranca e asaj kohe ligjet
fiskale i ngriti né fuginé e dy té tretave, né ményré gé kushdo gé té vinte mé mbrapa té mos
kishte mundésiné té ndryshonte pér té pérfituar interesa té caktuara. Ligjet e thjeshta i béri me

kuorum té pérforcuar né ményré qé askush té mos preké interesat e tyre financiare. Eshté njé

logjiké krejt e kundért nga ajo qé po diskutojmé sot. Uné nuk besoj se Venecia ka parasysh
kété, por...

(Ndérhyrje pa mikrofon.)

..kané théné gé  super maxhorancat  kané nevojé pér kontroll. A jemi
supermaxhorancé? Jo, nuk ka njé supermaxhorancé, madje pér maxhorancén toné ju veté thoni:
“Ekziston, nuk ekziston, nuk merren vesh, po ndahen, po divorcohen, pa bashkohen”. Cfaré do té
b&jmé ne me 85 vota, kur ju nga méngjesi deri né darké thoni: “ Jeni t&€ divorcuar”? Si mundet?
Kjo nuk éshté logjiké. Ne e mbéshtesim kété si maxhorancé, sepse mendojmé  se éshté njé
zgjidhje e arsyeshme né Kushtetutén aktuale. A mund té gjejmé zgjidhje té tjera? Jemi té hapur,
por nuk kemi dégjuar zgjidhje té tjera. Kjo e bén jo fort té besueshme té gjithé kété retoriké
politike. Uné nuk i largohem mendimit se té dy palét, té gjithé cfaré jemi kétu, ne dhe ata qé
jané té thirrur né rolin e ekspertéve gé mund té na ndihmojné dhe jané duke na ndihmuar né
kété proces, duhet té gjejmé zgjidhje qé té mos keté as kapje politike. Jam dakord, absolutisht.
Kjo nuk éshté njé Kushtetuté qé béhet pér ne sot, apo do té béhet pér ju nesér. Nga jeta ime
politike e gjaté né kété parlament, té gjithé ata gé kané tentuar té béjné ligje né interes té tyre
gjaté njé maxhorance, ato ligje u kané lidhur edhe kémbén, edhe kokén kur kané ikur nga
maxhoranca. Absolutisht, po. Ne duhet té gjejmé zgjidhje té arsyeshme. Duhet té flasim me
propozime konkrete.

Ky éshté njé proces, nuk éshté i lehté. Jam dakord me kolegun tim Halimi, gé nuk éshté
njé proces i lehté. Singerisht, jam mbéshtetés né aspektin gé kjo do té prodhojé pa dyshim edhe
debat, debat té arsyeshém, pérplasje té ideve dhe té projekteve. Kjo éshté pérséri e pranueshme,
por shumé e réndésishme éshté té jemi té garté se ku duam té shkojmé. Ku duhet té shkojmé né
interes, pér té dhéné njé projekt kushtetues gé shkon me frymén térésore té Kushtetutés me
standardet ndérkombétare té bazuara tashmé né vlerésimet pérkatése gé& bén Komisioni i
Venecias nén njé ekspertizé té forté vendase dhe ndérkombétare. Pér fat té miré e kemi dhe
duhet t’u themi faleminderit pér gjithé kété puné té madhe Q& kané béré, me géllimin final pér té
ndryshuar Kkété sistem, gé té jeté nga njé sistem né shérbim té njé grupi njerézish, né njé sistem
gé té jeté né shérbim té qytetaréve té kétij vendi. Jané pozitive hapat gé kemi béré, u konfiguruan
kétu qartazi edhe né kété debat. Ka pika si¢ u tha, gé t¢ mos i pérsérisim mé, jané

kéndvéshtrime, mendoj uné, té ndryshme té asaj qé thoté VVenecia dhe té projektit qé éshté béré.

Pér kété arsye zgjidhja gé i dhamé éshté njé zgjidhje e pranueshme né kushtet konkrete. Ajo qé
lexoi zoti Halimi éshté e pranueshme edhe prej meje. Uné propozoj ta votojmeé.

Po, zoti Halimi. Njé fjali, ju lutem!

Eduard Halimi - Kjo nuk éshté zgjidhje e pranueshme. Kjo éshté e kegja mé e vogél,
si¢ thoné edhe ata. Té jemi té singerté me palét. Zgjidhja do té ishte ky dialog politik, i cili
duhet té bazohej né singeritet. Kété gé bémé sot ne duhet ta kishim béré né dhjetor, kur erdhi
raporti i Venecias.

(Ndérhyrje pa mikrofon.)

Té& kishit béré dy, tre, katér.

Fatmir Xhafaj — Dakord.

Eduard Halimi - Pastaj t’u thoshim ekspertéve: “Uluni té gjithé bashké!”. Té mos ishin
vetém ekspertét tuaj, por t€ ishin edhe tanét dhe té uleshin bashké. Shqgetésimet q€ kemi ne, t’i
kishin implementuar dhe té vinin me njé draft. Ajo ishte zgjidhja racionale, njé zgjidhje qgé do té
ishte me konsensus, bazuar te Venecia. Jo njé zgjidhje gé po ecim pérséri: ju keni draftin tuaj,
ju si PS, keni tuajin, ata si LSI kané té tyrin, ne po béjmé tjetér. Kétu konsensus mbi standardet
nuk ka. Kjo do té jeté zgjidhja e koordinuar pér shkak se nuk ka konsensus bazuar mbi standarde.
Ju doni t’1 ikni Venecias dhe po arrijmé kétu.

Fatmir Xhafaj - Biem dakord me propozimin gé u bé? Kush éshté dakord?

Dakord.

Faleminderit!

Spartak Braho — Megenése ju nuk gjetét rast té nénvizonit edhe faktin qé Lévizja
Socialiste pér Integrim ka njé opinion...

Fatmir Xhafaj - E thamé kété.

Spartak Braho - Njé minuté!

Kjo duhet té nénvizohet kétu né projektvendim. Ky projektvendim ka nevojé té
korrigjohet: “Mbledhja vendosi t’i paragesé Komisionit t€ Venecias kérkesén pér opinion lidhur
me tekstin e rishikuar té projektamendamenteve kushtetuese t& propozuara nga grupi i
ekspertéve té nivelit té larté sé bashku me opinionet e tjera”.

Fatmir Xhafaj — Po.

Spartak Braho — Jo, kété e shtova uné tani.

Fatmir Xhafaj — Dakord, sipas propozimit tuaj.

Spartak Braho — Pika ¢ dyté; “Komisioni i Posa¢cém Parlamentar té vazhdojé
veprimtarin€ dhe dialogun sipas rekomandimeve t€ Komisionit t€ Venecias™.

Jeni dakord? Né bazé té njé kalendari.

Fatmir Xhafaj — Dakord.

Té kalojné té gjitha opinionet e grupeve parlamentare.

Gent Strazimiri - Mbi kéto parime qé vendosém tani kétu, besoj gé edhe zoti Braho
edhe zoti Halimi té jené pjesé e formulimit t¢ vendimit ose té zbardhjes sé vendimit qé
vendosém kétu, sepse praktikisht né kété ményré si¢c po sillemi dhe si¢ vendosém né kété
tryezé, drafti i ashtuquajtur i ekspertéve té nivelit té larté, ngelet vetém drafti i PS-sé. LSI-ja ka
njé draft té vetin, PD-ja ka njé draft té vetin.

Fatmir Xhafaj — E thamé.

Spartak Braho - Sa pér sqarim, ne nuk kemi draft. Ne kemi njé opinion. Ashtu sikurse
edhe ju nuk paragitét njé draft, keni njé opinion.

Fatmir Xhafaj- “T’i paragesé Komisionit té€ Venecias kérkesén pér opinion lidhur me
tekstin e rishikuar té projektamendamenteve kushtetuese té propozuara nga grupi i ekspertéve té
nivelit té larté, sé bashku me opinionin e grupeve politike parlamentare...

(Ndérhyrje pa mikrofon.)

...té opozités dhe té LSI-sé.”

Dakord.

Faleminderit!

Puné té mbaré

Fundjavé té mbaré!

Falenderoj ekspertét vendas dhe ndérkombétaré pér kontributin dhe pér prezencén!

Miré u takofshim!

Mbyllet mbledhja.

MBLEDHJA MBYLLET

Shénim: Diskutimet e zhvilluara né gjuhén angleze, jané reflektuar té pérkthyera né kété procesverbal. Pérkthimi
&shté kryer nga stafi teknik i angazhuar prané Komisionit té Posa¢ém pér Reformén né Sistemin e Drejtésisé

